
 

 

 

Uunga  

 

MISSINGIUT 

 

Kingornussisarnermik inatsisip Kalaallit Nunaanni atuutilersin-

neqarneranik peqqussut 

 

UAGUT MARGRETHE AAPPAAT, Guutip saammaassineratigut Dan-

markip Dronningia, uppernarsarparput: 

 

Inatsit nr. 515, 6. juni 2007-imeersumi (kingornussisarnermik inatsimmi) § 105i, eqqartuus-

sisarnermik inatsisip, eqqartuussivimmut akitsuutit pillugit inatsisip kiisalu kingornussisar-

nermik inatsisip (Eqqartuussivikkut isumaqatigiissitsiniaaneq il. il.) allanngortinneqarnis-

saat pillugu inatsit nr. 168, 12. marts 2008-meersumi § 5ii, toqusup pigisaasa agguarneqar-

nerat pillugu inatsisip aamma inatsisit allat assigiinngitsut (Toqusup pigisaasa agguarneqar-

nerat pillugu inatsisip iluarsartuuteqqinnera il.il.) allanngortinneqarnissaat pillugu inatsit 

nr. 221, 21. marts 2011-meersumi § 16, imm. 2iii, meeqqat pillugit inatsisip, meeravissi-

artaarneq pillugu inatsisip, eqqartuussisarnermik inatsisip inatsisillu allat assigiinngitsut 

(Anaanaaqatigiinneq il. il.) allanngortinneqarnissaat pillugu inatsit nr. 652, 12. juni 2013-

imeersumi § 10, imm. 2iv, Udbetaling Danmark pillugu inatsisip aamma inatsisit allat assi-

giinngitsut (Statens Administration Finansservicecenter-imit il.il. suliassanik Udbetaling 

Danmarkimut nuussineq il.il.) allanngortinneqarnissaat pillugu inatsit nr. 628, 8. juni 2016-

imeersumi § 56, imm. 3v, naapertorlugit aalajangersarneqarpoq inatsit Kalaallit Nunaanni 

atuutilersinneqassasoq imatut oqaasertalerlugu: 

 

Kapitali 1 

Ilaquttat kingornussisinnaatitaanerat 

 

Inatsit malillugu kingornussineq 

 

   § 1. Kingornussassanik qimataqartut ilaquttatut qaninnerpaamik kingor-

nussisussai tassaapput taassuma meerai. Meeqqat naligiissumik kingornus-

sissapput.  

   Imm. 2. Meeraq ataaseq toqusimappat, taassuma meerai pineqartup inissi-

simaffianut inississapput, akornaminnilu naligiissumik kingornussillutik. 

Assigisaanik periuseqarluni inuunerminni kingornussisinnaatitaasut unga-

sinnerusumik ilaqutaasut kingornussissapput.  

 

   § 2. Kingornussassanik qimataqartoq meeqqanik imaluunniit inuuner-

minni kingornussisinnaatitaasunik qimataqanngippat, kingornussassanik qi-

mataqartup angajoqqaavi kingornussissapput. Angajoqqaat tamarmik affar-

mik kingornussissapput.  

   Imm. 2. Angajoqqaat arlaat toqukkut qimagussimappat, taassuma meerai 

pineqartup inissisimaffianut inississapput, akornaminnilu naligiissumik 

kingornussillutik. Assigisaanik periuseqarluni inuunerminni kingornussi-

sinnaatitaasut ungasinnerusumik ilaqutaasut kingunussissapput. Angajoq-

qaat aappaata tungaanit inuunerminni kingornussisussaqanngippat, anga-

joqqaat aappaa imaluunniit taassuma inuunerminni kingornussisussai kisi-

mik kingornussisuussapput.  

 

   § 3. § 1 imaluunniit § 2 malillugit kingornussisussaqanngippat, kingor-

nussassanik qimataqartup aanaakkui ataakkuilu kingornussissapput. 

Kingornusassat affai angajoqqaat aappaatigut aanaamut ataamullu tunniun-

neqassapput, affaalu angajoqqaat aappaatigut anaamut ataataamullu tunni-

unneqassallutik.  

   Imm. 2. Aanaap aataalluunniit arlaat ataaseq toqukkut qimagussimappat, 

taassuma meerai, ungasinnerusukkulli inuunermi kingornussisussat pinna-

tik taassuma inaanut inississapput.  

  Imm. 3. Angajoqqaat kingornussisussaasa iluminni akornanni kingornus-

sassat § 2-i aalajangersarneqarsimasutut agguaanneqassapput. Angajoqqaat 

aappaannaata tungaannit kingornussisussaqarpat, taakkua kisimiillutik 

kingornussisuussapput.  

 

   § 4. Meeravissiartaarisimasaq taassumalu inuunermini kingornussisussai 

kingornussissapput meeravissiartaartumillu taasumalu ilaqutaanit, meera-

vissiartaartup inuunermini kingornussisussaasa sinneri assigalugit kingor-

nunneqassallutik, meeravissiartaarnermi inatsisini maleruagassat malitsigi-

saannik aallatut aalajangiisoqarsimanngippat.  

 

Inuunermi kingornussisussat pinngitsaaliissummik kingornussassaat 

 

   § 5. Inuunermi kingornussisussap kingornussatut pisassaasa sisamararte-

rutai pingitsaaliissummik kingornussaapput.  



   Imm. 2. Kingornussisitsisup kingornussassialiornermigut meeqqaminut 

ataasiakkaanut tamanut kingornussassat  1.000.000 kr.-it nalinganut killiler-

sinnaavai. Meeraq ataaseq toqukkut qimagussimappat, meeqqap taassuma 

inuunermini kingornussisussaasa kingornussassaat pissanut, inuunermi 

kingornussisussaasa aningaasatigut pissaasa amerlaqataannut killilerneqas-

sapput, tak. § 1. imm. 2, kingornussassialiami allamik allassimasoqan-

ngippat. Inuunermi kingornussisussanut ungasinnerusumiittunut assigisaa 

atuuppoq. Aningaasanut killiliussaq § 97 malillugu naleqqussarneqassaaq.  

 

Nalilersuinerup kingorna tigusineq 

 

   § 6. Kingornussisussat kingornussassamik nalinginut pigisat naliliutaan-

nik nalilersuinermi akigititat malillugit tigusisinnaapput.  

   Imm. 2. Kingornussisussat arlallit naliliummik taannaannaasumik tiguse-

rusuppata, kiap taassuminnga pinissaa makitsinikkut aalajangerneqassaaq. 

Taamaattoq kingornussisussamut naliliummik pineqartumut eqqaamasati-

gut immikkut naleqartitaappat, kingornussisussaq salliutitaassaaq.  

   Imm. 3. Aapparisap § 11, imm. 1, aamma §§ 12-14 malillugit pisinnaati-

taaffii ataqqineqassapput.  

 

   § 7. Kingornussisussaq ataaseq naliliummik pigisat piginneqatigalugit 

piginnittuuppat, naak taassuma nalinga kingornussassanit naleqarnerugalu-

artoq, naliliutip pigisanit pisassartaa tigussallugu salliutinneqassaaq, akerli-

anilli aningaasat sinneruttut pigisanut aningaasanngorlugit akilerlugit. Nali-

liutinulli § 11, imm. 1-imut ilaasunut aamma ataatsimoorussamik piginnit-

tuulluni naliliutinut § 91, imm. 2-mi taaneqartunut, aapparisap § 12 malil-

lugu tigorusutaanut salliutitaaneq atuutinngilaq.  

   Imm. 2. Kingornussisussaq pigisat katissimasarlu piginnittoqatigalugit na-

liliutit ilaannut piginnittuuppat, aapparisaq salliutinneqassaaq. Taamaattoq 

naliliutit pigisani tamakkiisumik immikkut ittumik pigisaappata, katissi-

masuni siulliulluni toqukkut qimaguttup inuunermini immikkut ittumik 

kingornussisussaa salliutinneqartussaavoq, naliliutit pineqartumut immik-

kut ittumik eqqaamasassatut naleqartitaappat, naliliutit § 11, imm. 1-imut 

ilaanngippata, imaluunniit katissisut maannamut ataatsimoorussamik inigi-

simasaannut ilanngippata.  

   Imm. 3. Kingornussisussat arlallit imm. 1 malillugu pisinnaatitaaffik 

atuutsinniarpassuk, naliliutini pigisat ilaannik tigusinissamut kiap pisinnaa-

titaaffeqarnissaa makitsinikkut aalajangerneqassaaq.  

 

   § 8. Naliliutinut kingornussassaqartitsisup kingorussassaliakkut atoreersi-

masaannut §§ 6 aamma 7 atorneqaassanngillat. Piginneqatigiinnissamik 



isumaqatigiissummi il.il. allatut isumaqatigiissuteqartoqarsimatillugu § 7 

atorneqassanngilaq. 

 

Kapitali 2 

Aapparisap kingornussinissamut pisinnaatitaaffia  

 

Inatsit malillugu kingornussineq  

 

   § 9. Kingornussassaqartitsisoq inuunermini kingornussisussanik qimata-

qarsimappat, kingornussassaqartitsisup aapparisaa kingornussassaqartitsi-

sup pigisaasa affaanik kingornussissaaq.  

   Imm. 2. Kingornussassaqartitsisoq inuunermini kingornussisussanik qi-

mataqanngippat, aapparisaa kisimi kingornussisuussaaq.  

 

Aapparisap pinngitsaaliissummik kingornussassai 

 

   § 10. Aapparisap kingornussassaataasa sisamararterutai pinngitsaaliis-

summik kingornussassaapput.  

 

   § 11. Aapparisaq inuunertunerusoq pigisanik siumoortumik tigusisinnaa-

voq, imaappat  

1) pineqartup inuttut nammineq atugassaanut iluaqutaappat, nalingalu aap-

pariit pisuussutitigut atugaannut nalinga atsikkutigiinngitsumik naleqan-

ngippat, imaluunniit  

2) meeqqanut ukiukinnerusunut atugassianngorlugu pissarsiarineqarsimap-

pat.  

   Imm. 2. Aammattaaq aapparisaq inuunertunerusoq pigisanit ima anner-

tutigisumik tigusaqarsinnaavoq, taakkua nalingat inuunertunerusup pigi-

saasa kingornussassaasalu kiisalu immikkut ittumik nammineq pigisaasa 

katinnerat 600.000 kr.-t tikillugit naleqassalluni. Aningaasanut killiliussaq 

§ 97 malillugu nalimmassarneqartassaaq.  

   Imm. 3. Imm. 2 malillugu naatsorsuinermi pilersuisumik annaasaqarner-

mut taarsiissutit, inuunermut sillimmasiinerit kiisalu soraarnerussutisianut 

akiliutit akiliutillu assigisaat toqusoqarnerani katissimasamut inuunertune-

rusumut tunniunneqartussat ilaapput. Inuunertunerusup pisinnaatitaaffiisa 

sinneri, allamut tunniunneqarsinnaanngitsut imaluunniit inummut nammi-

nermut tunngasuusut, taamaallaat ilanngullugit naatsorsorneqassapput 

pisinnaatitaaffiit taakku ataatsimoorussamik pigisaasimappata, katissima-

saq inuunertunerusoq inuugallartillugu kingornussassanik agguaassinermi 

naligiissumik agguaassinermut ilaasussaappata.  



   Imm. 4. Aapparisap siulliulluni toqusup inuunermi immikkut ittumik 

kingornussisussaata imm. 2 apeqqutaatinnagu naliliut pineqartumut eqqaa-

masatigut immikkut ittumik naleqarpat, aamma naliliut § 11, imm. 1-imut 

ilaanngippat, imaluunniit § 91, imm. 2-imi taaneqartunut ataatsimoorussa-

mik pigisatut naliliutaanngippat, tigusinnaavaa, naliliutip nalilersuinermi 

akia pigisanut aningaasatigut akilerlugu.  

 

Nalilersuinerup kingorna tigusineq  

 

Ataatsimoorussamik pigisat 

 

   § 12. Aapparisap inuunertunerusup pigisami kingornussassamilu ilaasut 

naliliutit toqusup pigisaalu ataatsimoorussamik pigisaasut naliliutip naliler-

suinermi akii malillugit tigusinnaavai.  

   Imm. 2. Aapparisap kingornussisussallu ataatsimip naliliut taannaasoq 

tigorusuppassuk, aapparisaq salliutinneqassaaq. Inuunermili immikkut it-

tumik kingornussisussaq naliliummik tigusinissamut salliutinneqarnissamut 

pisinnaatitaaffeqarpoq, naliliut pineqartumut eqqaamasatigut immikkut it-

tumik naleqarpat, naliliulli § 11, imm. 1-imut ilaanngippat, imaluunniit § 

91, imm. 2-mi taaneqartutut ataatsimoorussamik naliliutitut pigisaanngip-

pat.  

   Imm. 3. Naliliutip aapparisap inuunertunerusup tigorusutaata nalinga pigi-

sat kingornussassallu nalingannit annertuneruppat, aapparisap naliliut tigu-

sinnaavaa, aningaasat annertunerussutaat pigisanut aningaasanngorlugu 

akilerlugu.  

 

Tamakkiisumik immikkut ittumik pigisat 

 

   § 13. Toqukkut qimaguttup tamakkiisumik immikkut nammineq pigisaa-

nit katissimap inuunertunerusup immikkut nammineq pigisanit naliliutit na-

lilersorneqarnerisut naleqartillugit kingornussassaminut ilanngullugit tigu-

sinnaavai.  

   Imm. 2. Aapparisap kingornussisussallu ataatsip naliliut taannaasoq tigo-

rusuppassuk, aapparisaq salliutinneqassaaq. Inuunermili immikkut ittumik 

kingornussisussaq naliliummik tigusinissamut salliutinneqarnissamut pisin-

naatitaaffeqarpoq, naliliut pineqartumut eqqaamasatigut immikkut ittumik 

naleqarpat, naliliulli § 11, imm. 1-imut ilaanngippat, imaluunniit aappariit 

maannamut ataatsimoorussamik inigisaanneersuunngippat.  

   Imm. 3. Naliliutip aapparisap inuunertunerusup tigorusutaata nalinga 

pigisat kingornussassallu nalingannit annertuneruppat, aapparisap naliliut 



tigusinnaavaa, aningaasat annertunerussutaat pigisanut aningaasanngorlugu 

akilerlugu.  

 

Kingornussassaliakkut il. il. avaqqutsineq 

 

   § 14. Naliliutinut kingornussisutsisup kingornussassaliakkut atoreersima-

saanut §§ 12 aamma 13 atorneqassanngillat, tak. §§ 90 aamma 91, imaluun-

niit naliliummik aapparisaq pigisat piginnittoqatigalugit piginnittuusoq pil-

lugit piginnitoqatigiinnermik isumaqatigiissummi il.il. allatut aalajan-

giisoqarsimappat. 

 

Kapitali 3  

Aapparisamit inuunertunerusumit ningaanut kingornussassat  

 

   § 15. Aapparisaq inuunertunerusoq katissimasaminit inuunikinnerusumit 

§ 9, imm. 2 malillugu ilanngullugu kingornussassaliaq malillugu kingornus-

sereernermi kingorna toqukkut qimaguppat, pigisat aappariit tamarmik il-

lugiillutik ilaquttatut kingornussisussaanut marluiusunut avillugit aggu-

aanneqassapput, aapparisaq inuunertunerusoq imatut iliorsimanngippat  

1) nutaamik kateqqissimalluni,  

2) aapparisap inuunikinnerusup toqukkut qimagunnerata kingorna inooqati-

gisimasaminit § 87 malillugu kingornussassaliaq pilersinneqartoq malillugu 

kingornussaqarsimappat,  

3) inooqatiminik kingornussassaliaq § 87 malillugu pilersinneqartoq malil-

lugu kingornussinissamut pisinnaatitaaffeqartumik qimataqarpat, imaluun-

niit  

4) inuunermini kingornussisussanik qimataqarpat.  

   Imm. 2. Aapparisap inuunertunerusup toqukkut qimagunnerani taamaal-

laat aapparisap aappaata ilaqutaani kingornussisussaqarpat, taakku sunik ta-

manik kingornussissapput.  

   Imm. 3. Aappariit aappaata kingornutassiornermigut aalajangigaqar-

simappat, pigisat kingornutassiakkut aalajangigaanngitsut imm. 1 aamma 2 

malillugit agguaanneqassapput, kingornutassiap malitsigisaanik allatut ili-

ortoqarsinnaanngippat.  

   Imm. 4. Aapparisap inuunertunerusup kingornutassiornermigut pigisanik 

tamanik atuisinnaaneranut imm. 1-3 aporfiunngillat.  

 

   § 16. Aapparisaq inuunertunerusoq § 11, imm. 2 malillugu pisinnaatitaaf-

fimminik atuereerluni toqukkut qimaguppat, pigisat imm. 2-6 malilluit pigi-

sat agguaanneqassapput, aapparisaq inuunertunerusoq imatut iliorsiman-

ngippat  



1) nutaamik kateqqissimappat,  

2) aapparisap inuunikinnerusup toqukkut qimagunnerata kingorna inoo-qa-

tigisimasaminit § 87 malillugu kingornussassaliaq pilersinneqartoq malil-

lugu kingornussaqarsimappat, imaluunniit  

3) kingornussassaliaq § 87 malillugu pilersinneqartoq malillugu inooqatigi-

samik kingornissinissamut pisinnaatitaaffeqartumik qimataqarsimappat.  

   Imm. 2. Aappariit marluusut tamarmik inuunerminni kingornussisussaqar-

pata, aappariit tamarmik maluullutik inuunerminni kingornussisussaannut 

pigisat marlunnut naligiissumik avinneqassapput. Aappatisamut inuunertu-

nerusumut taamaallaat inuunermi kingornussisussaqarpat, taakku kisimiil-

lutik kingornussisuussapput.  

   Imm. 3. Aapparisaq siulliulluni toqukkut qimaguttoq kisimi inuunermini 

kingornussisussaqarpat, pigisat affai siulliulluni toqukkut qimaguttup inuu-

nermini kingornussisussaanut tunniunneqassapput, affaalu inuunertuneru-

sup ilaquttatut kingornussisussaanut tunniunneqarlutik. Inuunertunerusoq 

ilaquttanik kingornussisussaqanngippat, siulliulluni toqukkut qimaguttup 

inuunermini kingornussisussai kisimik kingornussissapput.  

   Imm. 4. Aappariit arlaannaalluunniit inuunerminni kingornussisussaqan-

ngippata, pigisat aappariit tamarmik immikkut marluullutik ilaquttatut 

kingornussisussaannut naligiimmik avinneqassapput. Aappariit aappaannaa 

ilaquttanik kingornussisussaqarpat, taakku tamanik kingornussisuussapput.  

   Imm. 5. Aappariinni aappaasoq kingornutassiornermigut aalajangigaqar-

simappat, pigisat ilaat kingornutassiakkut aalajangiivigineqarsimanngitsut 

imm. 2-4 malillugit agguaanneqassapput, kingornutassap malitsigisaanik 

allatut iliortoqarsinnaanngippat.  

   Imm. 6. § 1 malillugu kingornutat, inuunermi immikkut ittumik kingor-

nussisussap katissimasup inuunikinnerusup toqukkut qimagunnerani pissar-

simarisimasai, kingornussanit inuunermi immikkut ittumik kingornussisus-

sap imm. 2 aamma 3 malillugit aapparisamit inuunertunerusumit tigu-saanit 

ilanngaatigineqassapput. Kingornussap tiguneqarnermini nalinga ilanngaa-

siinermi tunngavigineqassaaq. § 47, imm. 1 assigisaanik atorneqassaaq.  

   Imm. 7. Aapparisap inuunertunerusup kingornutassiornikkut pigisanik ta-

manik atuisinnaaneranut imm. 2-6 aporfiunngillat.  

 

 

Kapitali 4  

Pigisat nikisinnagit pigiinnarnerat  

 

Pigisat nikisinnagit pigiinnarnissaannut il.il. piumasaqaatit  

 



   § 17. Aapparisap toqukkut qimagutereerneratigut aapparisap inuunertune-

rusup aappariit ataatsimoorussamik pigisai tigusinnaavai, taamaattoq tak. 

§ 23, imm. 2-6, pigisat nikisinnagit pigiinnarnerat inuunermi kingornus-

sisussat ataatsimooqatigalugit.  

 

   § 18. Aapparisaq siulliulluni toqukkut qimaguttoq inuunermini immikkut 

ittumik kingornussisussanik qimataqarpat, taakku aatsaat akuersereerneri-

sigut pigisat pigisat nikisinnagit pigiinnarnerannut ingerlateqqinneqarsin-

naapput.  

   Imm. 2. Inuunermi immikkut ittumik kingornussisussaq nammineerluni 

aalajangersinnaanermut inatsimmi § 1, imm. 1 malillugu nammineerluni aa-

lajangiisinnaanngippat, imaluunniit inuunermi immikkut ittumik kingornus-

sisussamut kingornussassanik nalunaarsuinermut agguaassinermullu an-

gajoqqaatut oqartussamik ivertitsisoqarsimappat, pigisat pigisat nikisinnagit 

pigiinnarnissaannut tunniunneqarnissaat eqqartuussiviup aalajangersinnaa-

vaa angajoqqaatut oqartussaq imaluunniit kingornussassanik nalunaarsui-

nermut angajoqqaatut oqartussaq tamatumunnga akuersisimappat, aamma 

tunniussineq inuunermi kingornussisussap soqutigisaanut kiisalu aapparisap 

inuunertunerusup atugaanut tamanna imminut illersorneqarsinnaasutut isi-

gineqarpat. Inuunermi kingornussisussaq nammineerluni aalajangiisinnaa-

neq pillugu inatsimmi § 2 malillugu nammineerluni aalajangiisinnaajun-

naarsitaasimappat, imaluunniit nammineerluni aalajangiisinnaanermut inat-

simmi § 53 malillugu pigisat tungaasigut siunnersortissaliisoqarsimappat 

assigisaa atuuppoq. Inuunermi immikkut ittumik kingornussisussaq pigisat 

tungaasigut siunnersortissalerneqarsimappat inuunermi immikkut ittumik 

kingornussisussap akuersisimanisaa piumasaqaataavoq.  

   Imm. 3. Toqukkut qimaguttup inuunermini kingornussisussai ukiukinne-

rusut peqatigalugu pigisat nikisinnagit pigiinnarnissaanut tunniunneqarpata, 

aapparisap inuunertunerusup toqukkut qimaguttup taakkuninnga pilersui-

sussaanera tigussavaa.  

    

   § 19. Aapparisaq inuunertunerusoq pigisat ilaannik pigisaminik aamma 

immikkut ittumik pigisaminik pisussaaffimminik naammattumik matussu-

siisinnaanngippat pigisat nikisinnagit pigiinnarnissaannut pigisanik tunni-

ussivisineqarsinnaanngilaq. Tamatuminnga nalilersuinermut aningaasat aa-

pparisap inuunertunerusup aapparisamit inuunikinnerusumit kingornussatut 

tigusassai, tamakkiisumik immikkut ittumik pigisai, kiisalu taarsiiffigitin-

nermit, sillimmasiinermit soraarnerussutisianillu aningaasat aapparisamit 

inuunikinnerusumeersut aapparisap inuunertunerusup tigusassai mianerisi-

neqassapput.  



   Imm. 2. Imm. 1 malillugu akiliisinnaanngissuseq pigisani pissutsinut 

naleqqiullugu pingaaruteqanngitsutut isigineqarpat, Kalaallit Nunaanni 

eqqartuussiviup akuersissutigisinnaavaa pigisat nikisinnagit pigiinnaarnis-

saannut pigisat tunniunneqassasutg.  

   Imm. 3. Taamaattoq aapparisap toqukkut siulliulluni qimaguttup inuuner-

mini kingornussisussai, aapparisap inuunertunerusup akiliisinnaanngissusi-

anik ilisimatinneqareerunik tamatumunnga akuersippata, imm. 1 apeqqu-

taatinnagut pigisat pigisat nikisinnagit pigiinnarnissaannut tunniunneqarsin-

naapput.  

   Imm. 4. Aapparisaq inuunertunerusoq pigisat nikisinnagit pigiinnarnis-

saannut tunniunneqareernerisa kingorna, aapparisap siulliulluni toqukkut 

qimaguttup aamma nammineq pisussaaffimmi akilernissaannut naammat-

tunik aningaasaateqanngippat, pigisat nikisinnagit pigiinnarnissaannut pigi-

sat tunniunneqarsinnaanngillat.  

 

   § 20. Pigisat nikisinnagit pigiinnarnissaannut pigisanik tunniussinissamik 

qinnuteqaat aapparisamit imatuunniit taassuma angajoqqaatut oqartussaa-

suaanit imaluunniit kingornussassanik nalunaarsuinermut agguaassinermul-

lu angajoqqaatut oqartussamit tunniunneqassaaq.  

   Imm. 2. Aapparisaq nammineq aalajangiisinnaanermut inatsimmi §§ 1 ial-

uunniit 2 malillugu nammineq aalajangiisinnaanngippat, imaluunniit nam-

mineq aalajangiisinnaanermut inatsimmi § 53 malillugu pigisat tungaasigut 

siunnersortilerneqarsimappat, imaluunniit katissimasamut kingornussassa-

nik nalunaarsuinermut agguaassinermullu angajoqqaatut oqartussamik iver-

titsisoqarsimappat, aatsaat eqqartuussivik isumaqarpat tamanna katissima-

samut pitsaanerpaasoq, pigisat nikisinnagit pigiinnarnissaannut pigisat tun-

niunneqarsinnaapput.  

 

   § 21. Aapparisap siulliulluni toqukkut qimaguttup inuunermini kingor-

nussisussai pigisat nikisinnagut piginnaarnissaannut pigisanik tunniussisi-

maneq pillugu ilisimatissavai.  

 

Pigisat nikisinnagit pigiinnakkat aningaasaatai il.il. 

 

   § 22. Toqukkut qimagunnerup kingorna qaammatit arfinillit qaangiutsin-

nagit aapparisap inuunertunerusup naliliutit allattorsimaffiat eqqartuussi-

vimmut tunngiutissavaa, tassunga ilaassallutik  

1) aapparisaq siulliulluni toqukkut qimaguttoq peqatigalugu ataatsimoorus-

samik pigisat,  

2) aapparisaq inuunertunerusoq peqatigalugu ataatsimoorussamik aningaa-

saatit,  



3) aningaasaatit § 23, imm. 2-6-imi taaneqartut,  

4) aapparisap inuunertunerusup tamakkiisumik immikkut ittumik nammi-

neq pigisai, aamma  

5) aapparisap siulliulluni toqukkut qimaguttup immikkut ittumik nammine-

erluni pigisai.  

   Imm. 2. Aningaasaatit allattorsimafianni aapparisap siulliulluni toqukkut 

qimaguttup tamakkiisumik nammineerluni immikkut ittumik pigisaanik 

kikkut kingornussisuussanersut allassimassaaq.  

    Imm. 3. Imm. 1-imi piffissaliussaq eqqartuussiviup sivitsorsinnaavaa.  

   Imm. 4. Aningaasaatit allattorsimaffiat piffissaq eqqorlugu tunniun-

neqanngippat, eqqartuussiviup aalajangersinnaavaa aningaasaatit allattor-

simaffiat pigisanik aqutsisumit piginnaatitaasumit suliarineqassasoq. Ani-

ngaasartuutit aapparisamit inuunertunerusumit akilerneqassapput. Aappa-

risap inuunertunerusup pigisanik aqutsisumut aapparisap siulliulluni toquk-

kut qimaguttup namminerlu aningaasatigut atugai pillugit paasissutissanik 

tunniussissaaq. Toqusup pigisaasa agguarneqarnerat pillugu inatsimmi § 92, 

imm. 1 kunngip peqqussutaatigut nr. [indsæt], [indsæt]-imeersukkut Kalaa-

llit Nunaannut atuutilersinneqartoq assigisaanik atorneqassaaq.     

  Imm. 5. Eqqartuussiviup qinnuigineqarnermigut aningaasaatit allattorsi-

maffiat ataaseq inuunermi kingornussisussanut tunniutissavaa.  

   Imm. 6. Aningaasaatit allattorsimaffiat immersugassallu torneqartussat 

pillugit justitsministeri maleruagassanik erseqqinnerusunik aalajangersaas-

saaq.  

 

   § 23. Pigisani nikisinnagit pigiinnakkani suut tamarmik aapparisap inuu-

nertunerusup pissarsiarisimasai allattorneqassapput, taakku tamakkiisumik 

immikkut ittumik nammineq pigisanngortitaanngippata.  

   Imm. 2. Inuunermut sillimmasiinerit kiisalu soraarnerussutisiatut akiliutit 

assigisaannillu akiliutit aapparisap siulliulluni toqukkut qimaguttup toqu-

nera pissutisalugu pissarsiarineqartut, aamma atorneqarsimanngitsutut isu-

maqarfigineqartut, aapparisap inuunertunerusup inuunerani pigisaasa nalu-

naarsorneranni agguaanneranilu pigisanut nikisinnagit pigiinnakkanut ilaas-

sanngillat.  

   Imm. 3. Aapparisap inuunertunerusup nammineerluni inuunermini sillim-

masiinermit pisinnaatitaaffii pisinnaatitaaffiilu assigisaat, aapparisap inuu-

nertunerup inuugallartilluni pigisaasa nikisinnagit pigiinnagaasa nalunaars-

orlugillu agguaanneqarneranni ilaassanngillat.  

   Imm. 4. Aningaasat imm. 3-mi aaqqissuussinernit tunniunneqartut pigisa-

nut nikisinnagit pigiinnarneqartunut ilaassapput. Tamannali soraarnerussu-

tissatut katersukkanut pisinnaatitaaffinnit assigisaannillu pisinnaatitaaffin-

nit kiisalu ilassutaasumik ataasiakalaamik akiliutinut atuutinngilaq, taakku 



atorneqarsimanngitsutut isumaqarfigineqarpata, aningaasat akilerneqarner-

minni soraarnerussutisianut sipaakkatut pissuseqarnertik annaasimanngip-

passuk.  

   Imm. 5. Isertitanut aamma aningaasanut taarsiussatut isertitanut imm. 2-4 

fassigisaanik atorneqassaaq.  

   Imm. 6. Pisinnaatitaaffiit sinnerinut, allanut tunniunneqarsinnaanngit-

sunut imaluunniit inummut namminermut tunngasunut pigisat nikisinnagit 

pigiinnarneqarnissaannut maleruagassat taamaallaat atorneqassapput pis-

innaatitaaffinnut taakkununnga maleruagassat immikkut ittunut naleqqus-

sinnaappata.  

   Imm. 7. Kingornussat, tunissutisiat aamma inuunermut sillimmasiinerit 

kiisalu soraarnerussutisiatut akiliutit akiliutillu assigisaat katissimasamut 

inuunertunerusumut inummit pingajuusumit tunniunneqartut pigisanut ni-

kisinnagit pigiinnarneqartunut ilaanngillat, aapparisaq aningaasanik tigu-

sinermi kingorna qaammatit pingasut qaangiutsinnagit pigisat nalunaarsor-

lugillu agguaanneqarnissaannik qinnuteqaateqarpat.  

 

   § 24. Aapparisaq inuunertunerusoq inuugallartilluni pigisanik nikisinnagit 

pigiinnakkanik piginnittutut atuisinnaavoq.  

   Imm. 2. Kingornussassiornikkut aapparisap pigisat nikisinnagit pigiin-

narneranni taamaallaat pigisat nikisinnagit pigiinnagaasut ilai aapparisap 

toqukkut qimagunnerani imminerminut kingornussatut tuttut atorsinnaa-

vai. Aamma killiliussap tamatuma iluani pigisat ataasiakkaat aapparisap 

atorsinnaavai, tamanna aapparisap siulliulluni toqukkut qimaguttup § 91 

malillugu kingornussassaliamigut aalajangigaanut akerliunngippat.  

 

   § 25. Aapparisaq inuunertunerusoq aapparisap siulliulluni toqukkut qima-

guttup pisussaaffiinut inuttut akisussaasunngussaaq.  

   Imm. 2. Aapparisap siulliulluni toqukkut qimaguttup pigisat qimatai aki-

liisinnaassuseqanngitsut isumaqartoqarpat, aapparisap inuunertunerup ima-

luunniit akiligassaqarfigisap Kalaallit Nunaanni Eqqartuussivik qinnuigi-

sinnaavaa pigisat pigisanik aqutsisumit suliarineqassasut. Qinnuiginninneq 

akuersissutigineqarpat, pigisat toqusup pigisaasa agguarneqarnerat pillugu 

inatsimmi, kunngip peqqussutaa nr. [indsæt], [indsæt]-imeersukkut Ka-

laallit Nunaannut atuutilersinneqartumi § 104 malillugu pisussaaffini aap-

parisap inuunertunerusup eqqortissimassavai, katissimasarlu inuunertuneru-

soq katissimasami siulliulluni toqukkut qimaguttup pisussaaffii imm. 1 

apeqqutaatinnagu akilertussaassanagit.  

 

 

 



Kingornussassanik nalunaarsuineq agguaassinerlu 

 

   § 26. Aapparisap inuunertunerusup inuunermi kingornussisussamut ataat-

simut arlalinnulluunniit kingornussassat nalunaarsorneqarnissaat agguaan-

neqarnissaallu qaqugukkulluunnii aalajangersinnaavaa.  

   Imm. 2. Nutaamik kateqqinnermi aapparisap inuunertunerusup kingor-

nussassat nalunaarsortissavai agguaatsillugillu. Inuunermi kingornussisus-

sat pigisat nikisinnagit pigiinnarneqartut kingornussassat nalunaarsorlugillu 

agguaanneqarnissaat itigartitsissutigisinnaanngilaat peqatigisaanillu kingor-

nussinissamut pisinnaatitaaffik pigiinnarlugu.  

 

   § 27. Aapparisap inuunertunerusup § 18, imm. 2 naapertorlugu inuu-

nermi immikkut ittumik kingornussisussanik nammineerlutik aalajangiisin-

naanngitsunik pigisanik nikisinnagit pigiinnagaqalersimasup, inuunermi 

immikkut ittumik kingornussisussat nammineerlutik aalajangiisinnaanngor-

nerat ilutigalugu qinnuigineqarnermigut inuunermi immikkut ittumik 

kingornussisussanut kingornussassat nalunaarsortissavai agguaallugillu. I-

nuunermi kingornussisussap kingornussassanik nalunaarsuinermut aggu-

aassinermullu angajoqqaatut oqartussaata nammineerluni pigisat nikisin-

nagit pigiinnarneqarnissaannut akuersisimappat, inuunermilu kingornussis-

usaq nammineq kingusinnerusukkut kingornussassat nalunaarsorlugillu ag-

guaanneqarnissaannik qinnuiginnippat, assigisaa atuuppoq.  

   Imm. 2. Inuunermi immikkut ittumik kingornussisussaq nammineerluni 

aalajangiisinnaanngtsoq toqukkut qimaguppat, taassumalu angajoqqaatut 

oqartussaasua imaluunniit kingornussassanik nalunaarsuinermut agguaas-

sinermullu angajoqqaatut oqartussaasua § 18, imm. 2 malillugu pigisat ni-

kisinnagut pigiinnarnissaannut akuersisimappat, aapparisap inuunertuneru-

sup pineqartup inuunermini kingornussisussaanut kingornussassat nalunaar-

sortissavai agguaanneqartillugillu, taakku taamatut pisoqannginnissaanut 

akuersisimanngippata.  

   Imm. 3. Inuunermi immikkut ittumik kingornussisussat ukiukinnerusut 

aamma inuunermi immikkut ittumik kingornussisussat angajoqqaatut 

oqartussanik ivertitsiffigineqarsimasut eqqartuussiviup akuersissuteqarne-

ratigut pigisat nikisinnagit piginnaarnissaannut angajoqqaatut oqartussat 

nalunaaruteqartissinnaavaat. § 18, imm. 2, assigisaanik atorneqassaaq.  

 

   § 28. Aapparisaq inuunertunerusoq pigisanik pigisat nikisinnagit pigiin-

narnissaannut tigusisimappat, inuunermi kingornussisussat aapparisaq siul-

liulluni toqukkut qimaguttoq aatsaat kingornussiffigissavaat imaappat  

1) aapparisamit inuunertunerusumit inuunertunerugunik imaluunniit  



2) pigisat nalunaarsorlugillu agguaanneqarnissaannut qinnuteqaatip saq-

qummiunneqarnerani suli inuugunik.  

   Imm. 2. Aapparisap inuunertunerusup toqukkut qimagunnerani pigisat na-

lunaarsorlugillu agguaanneranni aapparisap siulliulluni toqukkut qimagut-

tup katissimasamut inuunertunerusumut kingornutassiissutai kingornutassa-

nut ilaatinneqassanngillat.  

   Imm. 3. Aapparisap siulliulluni toqukkut qimaguttup inuunermini kingor-

nussisussaasa akornanni aapparisap inuunertunerusup toqukkut qimagun-

nerani imaluunniit ulloq unnuallu pigisat nalunaarsorneqarnissaannik aggu-

aanneqarnissaannik qinnuteqaatip eqqartuussivimmit tiguneqarnerata naa-

nerani kingornutassani pissutsit malillugit kingornutassat agguaanneqas-

sapput. Aapparisap inuunertunerusup toqukkut qimagunnerani taassumun-

nga kingornussisussaqanngippat, pigisat tamakkerlutik aapparisap siulliul-

luni toqukkut qimaguttup inuunermini kingornussisussaanut tunniunneqas-

sapput.  

 

   § 29. Katissimsap siulliulluni toqukkut qimaguttup inuunermini kingor-

nussisussaata uppernarsarpagu, aapparisaq inuunertunerusoq pigisanik ni-

kisinnagit pigiinnakkanik atorsinnaasaminik atornerluinermigut pigisat an-

nertuumik annikillisissimagai, imaluunniit taamatut annertuumik annikillis-

innissaat aarlerinarsisikkaa, aapparisap inuunertunerusup pigisat nalunaar-

sortissavai inuunermilu kingornussisussanut tamatuminnga piumasaqaate-

qartunut agguaatsillugit.  

   Imm. 2. Pigisanik atorsinnaasanik atornerluinertut annerusumik isigine-

qarput illersorneqarsinnaanngitsumik nalorninarsinnaasunik niuernerit, naa-

pertuutinngitsumik atuipiloorneq, naapertuutinngitsunik annertuallaamik 

soraarnerussutisiaqarnermut sillimmasifinermulluunniit aaqqissuussinerit 

kiisalu tunissuteqartarnerit imaluunniit ajunngitsorsiaqartitsinerit pigisanut 

nikisinnagit pigiinnakkanut naleqqiullugit naapertuutinngitsut.  

   Imm. 3. Kingornussisussap oqaatigippagu atornerluisoqartoq, aapparisap 

inuunertunerup eqqartuussiviup aalajangiineratigut pigisat nikisinnagit pi-

giinnakkat aningaasaataanik atuinini pillugu paasissutissanik tunniussis-

saaq. Inuunermi kingornussisussat paasissutissanik ilisimatinneqarnissa-

minnut pisinnaatitaaffeqarput.  

   Imm. 4. Aapparisaq inuunertunerusoq inuunermi immikkut ittumik 

kingornussisussamut pilersuisussaatitaanerminik sumiginnaasimappat, aap-

parisaq inuunertunerusoq qinnuigineqarnermigut taassumunnga pigisanik 

nalunaarsuititsissaaq agguaassisitsissallunilu.  

 



   § 30. Aapparisaq inuunertunerusoq pigisanik nikisinnagit pigiinnakkanik 

atuisinnaanerminik atornerluinermigut taakkuninnga annertuumik annikil-

lisitsisimappat, inuunermi kingornussisussap kialuunniit kingornutassat 

nalunaarsorlugillu agguaanneqarneranni piumasaqaatigisinnaavaa pigisanit 

pigiinnakkanit akilerneqarnissani. Pisariaqarpat inuunermi kingornussi-

sussap ilanngullugu piumasaqaatigisinnaavaa aapparisap tamakkiisumik 

immikkut pigisaanit aningaasat amigaataasatut affai pillugit akilerneqarnis-

sani.  

   Imm. 2. Inuunermi kingornussisussaq imm. 1 malillugu akilerneqarnis-

samik piumasaqaateqarsinnaavoq aapparisaq inuunertunerusoq pigisanik 

nikisinnagit pigiinnakkanik pisinermut imaluunniit nammineq tamakkiisu-

mik immikkut ittumik pigisaminik pitsanngorsaanissamut atuisimappat, 

imaluunniit aappariinnerup inatsisitigut sunniutai pillugit inatsimmi, kun-

ngip peqqussutaa nr. 150, 31 marts 1993-imeersukkut Kalaallit Nunaannut 

atuutsinneqalersumi § 15, imm. 2, malillugu pisinnaatitaaffini malillugit pi-

gisat nikisinnagit pigiinnarneqartut nalunaarsorlugillu agguaanneqartunut 

ilaanngitsut atorneqarsimappata.  

   Imm. 3. Aapparisap inuunertunerusup imaluunniit inuunermi kingornussi-

sussap pigisanik nikisinnagit pigiinnarneqartunik nalunaarsuillunilu aggu-

aassinermi pigisanit tigumiaannarneqartunit akissarsinissaq piumasaqaati-

gisinnaavaat, aapparisaq nammineq tamakkiisumik pigisaminik atuisimap-

pat, pigisat nikisinnagit pigiinnarneqartut pitsanngortinnissaannut.  

 

   § 31. Aapparisaq inuunertunerusoq pigisanit tunissuteqarsimappat ima-

luunniit kingornussassanik siumoortumik tunniussaqarsimalluni, taakkualu 

nalingi pigisat aningaasaataannut naleqqiullutik atsikkutigiinnatik, tigusi-

sup iluaquserneqartulluunniit ilisimappagu imaluunniit ilisimasariaqarsi-

magaluarpagu aapparisaq pigisanik nikisinnagit pigiinnagaqartuusoq, 

aamma taamatut atuineq pigisat aningaasaataannut atsikkutigiinngitsuusoq, 

inuunermi kingornussussisussap piumasaqaatigisinnaavaa taamatut atuineq 

atorsinnaajunnaartinneqassasoq.  

   Imm. 2. Inuunermut sillimmasiinermut aaqqissuussinermulluunniit assi-

gisaanut iluaquserneqartumut akiliinermi imm. 1 assigisaanik atorneqas-

saaq, taakku pigisat aningaasaannit akilerneqarsimappata, aningaasallu pigi-

sat aningaasaataannit akilerneqarsimallutik nalingat taakkununnga atsik-

kutigiissuunani.  

   Imm. 3. Aapparisap inuunertunerusup toqukkut qimagunnerata kingorna 

imm. 1 aamma 2 atorneqassanngillat, inuunermi kingornussisussap pineqar-

tup kingornussassai matussuserneqarsinnaappata, inuunermi kingornussi-

sussap pigisanit tigumiaannarneqartunit akilerneqarsinnaappat, tak. § 30, 

imm. 1 aamma 2.  



 

   § 32. § 31 malillugu atorsinnaajunnaarsitsineq taamaallaat atorneqarsin-

naavoq pigisat nalilersorlugillu agguaanneqarpata, imaluunniit inuunermi 

kingornussisussaq suliamik saqqummiussiniartoq pigisat nalilersoqqullugit 

agguaanneqaqqullugillu qinnuteqarpat. Suliaq Kalaallit Nunaanni Eqqartu-

ussivimmut suliassiissutigineqassaaq, taannalu eqqartuussuteqarnikkut aa-

lajangiisuussalluni.  

   Imm. 2. § 31, imm. 1 malillugu suliaq, inuunermi kingornussisussap tunis-

summik imaluunniit kingornussassamik siumoortumik pissarsisoqarneranik 

ilisimasaqalernerata imaluunniit ilisimasaqalertariaqarnerata kingorna uki-

up ataatsip qaangiutinnginnerani, kingusinnerpaamillu tunissutip piviusun-

ngortinneranit ukiut tallimat qaangiutsinnagi.  

   Imm. 3. § 31, imm. 2 malilugu suliaq inuunermi kingornussisussap ani-

ngaasanik tunniussisoqarsimaneranik ilisimasaqalernerata imaluunniit ili-

simasaqalertariaqarsimanerata kingorna ukiup ataatsip qaangiunnerani su-

liassiissutigineqassaaq, kingusinnerpaamillu akiliuteqarsimanerup kingorna 

ukiut tallimat qaangiunneranni.  

 

   § 33. Pigisat nalunaarsorlugillu agguaanneqarneqarneranni aapparisap i-

nuunertunerusup pigisai tamarmik pigisat nikisinnagit pigiinnarneqarnerat-

tut isumaqarfigineqassapput.  

 

   § 34. Aapparisap siulliulluni toqukkut qimaguttup kingorna inuunermi ki-

ngornussisussat tamarmik toqukkut qimagussimappata, aapparisap inuuner-

tunerusup pigisat tamaasa kiffaanngissuseqarluni atorsinnaassavai nalu-

naarsortinnagit agguaanneqartinnagillu. § 16 assinganik atorneqassaaq.  

 

Kapitali 5  

Katissimasamut inuunertunerusumut kingornussassanik utaqqisitsineq  

 

   § 35. Kingornussassat taakkualuunniit ilaasa katissimasaup siulliulluni 

toqukkut qimaguttup inuunermi kingornussisussanut akilerneqarnissaannut 

eqqartuussiviup aapparisaq kinguartitsisissinnaavaa, pigisanik aalaakkaa-

sunik, pigisanik nuunneqarsinnaasunik, pigisanilluunniit allanik, aapparisap 

angerlarsimaffimminik inuussutissarsiumminillunniit attassiinnar-nissaanut 

pisariaqartinneqartunik tunisinani kingornussassat tunniunneqarsinnaan-

ngippata.  

   Imm. 2. Tamakkiissumik ilaannakortumilluunniit kinguartitsisoqarnissaa-

ta aalajangiiviginerani, aapparisap siulliulluni toqukkut qimaguttup inuu-

nermini immikkut ittumik kingornussisussaata §§ 6 aamma 7 malillugit 



naliliutit tigorusutai pineqartumut eqqaamasatigut immikkut naleqartuun-

ersut eqqartuussiviup mianerisinnaavaa.  

   Imm. 3. Imm. 1 malillugu kinguartitsisoqassappat, eqqartuussiviup aala-

jangersinnaavaa aapparisap siulliulluni toqukkut qimaguttup inuunermini 

immikkut ittumik kingornussisussaa piffissami kinguartitsiviusumi pilersor-

neqarnissamut pigisani pissutsinut naleqquttunik aningaasanik akilerneqas-

sanersoq, taamaattoq taamaallaat inuunermi immikkut ittumik kingornussi-

sussap 24-nik ukioqalernissaata tungaanut.  

 

   § 36. § 35, imm. 1 malillugu kingornussassanik kinguartitsineq, aap-

parisap siulliulluni toqukkut qimaguttup ullormit toquffigisaanit ukiuni tal-

limani akuersissutigineqassaaq.  

   Imm. 2. § 35, imm. 1-imi piumasaqaatit eqqortinneqarsimappata, aap-

parisap tamanna qinnuteqaatigippagu, eqqartuussiviup kinguartitsineq uki-

unik tallimanik ilallugu sivitsorsinnaavaa. Sivitsuinissamik qinnuteqaat pif-

fissap kinguartitsiviusup naanissaanut siusinnerpaamik qaammatit arfinilin-

ngorneranni tunniunneqassaaq, kingusinnerpaamillu imm. 1-imi piffissap 

kinguartitsiviusup naanerani tunniunneqassalluni. Sivitsuinissamik qinnui-

ginninneq kinguartitsinermik sunniuteqartarpoq.  

   Imm. 3. Taamaattoq kingornussassanik akiliineq siusinnerpaamik ataatsi-

moorussamik kingornussisussap 18-inik ukioqalernerani pisinnaavoq. Aap-

parisaq inuunertunerusoq kinguartitsinermik nalunaarfigineqarnerminut at-

atillugu aapparisap siulliulluni toqukkut qimaguttup inuunermini immikkut 

ittumik kingornussisussaanik pilersuisuunissamik pisussaaffik tigussallugu 

eqqartuussivimmut oqaatigippagu, assigisaa atuutissaaq.  

   Imm. 4. Piffissap kinguartitsiviusup naanerani kingornussassat aningaa-

sanngorlugit akilerneqassapput.  

 

   § 37. § 35, imm. 1 malillugu kingornutassanut kinguartinneqartunut 

tamakkiisumik sillimmasiisoqassaaq. Sillimmasiineq eqqartuussivup aala-

jangersassavaa.  

   Imm. 2. Sillimmasiineq pillugu isumaqatigiinngissutini eqqartuussivik 

aalajangiisuussaaq. Inuunermi kingornussisussap imaluunniit kingornussi-

sussap nammineerluni aalajangiisinnaanngippat, Kalaallit Nunaanni Naala-

gaaffiup Sinniisuata qinnuiginninneratigut eqqartuussiviup aalajangersin-

naavaa aapparisap inuunertunerusup kingornussassat akilissagai, sillim-

masiineq annertuumik ajorseriartinneqarsimappat.  

   Imm. 3. Aapparisap inuunertunerusup aapparisap siulliulluni toqukkut 

qimaguttup inuunermini immikkut ittumik kingornussisussaanik pilersui-

nissamut pisussaaffini sumiginnarsimappagu, eqqartuussiviup Kalaallit 



Nunaanni Naalagaaffiup Sinniisuanit qinnuigineqarnermigut aalajangersin-

naavaa kingornussassat akilissagai, tak. § 36, imm. 3, pkt. 2.  

 

   § 38. §§ 35-37 malillugit eqqartuussiviup aalajangiinera tunngavilersor-

neqassaaq. Aalajangiineq eqqartuusivimmut qulliunerusumut aalajangiif-

figeqqitassanngortitsinikkut suliareqqitassanngortinneqarsinnaavoq, eqqar-

tuussisarnermik inatsimmi §§ 517-527 malillugit.  

 

   § 39. Kingornutassat kinguartinneqartut § 35, imm. 1-imut ilaasut ernia-

lersornerat, aningaasat § 35, imm. 3-mut ilaasut allaffissornikkut aqunne-

qarnerat, kiisalu § 37, imm. 1 malillugu sillimmasiineq pillugit malerua-

gassat justitsministerip aalajangersassavai.  

 

Kapitali 6  

Kingornutassiornikkut kingornussisussat naliliinerup kingorna tigu-

sisinnaanerat  

 

   § 40. Kingornussisussaq kingornutassiornikkut pigisat ilaannik kingor-

nussisussanngorsimappat, imaluunniit kingornussisussaq kingornutassior-

nikkut tigusisussanngorsimappat, imaluunniit pigisanik agguaassinermut 

eqqartuussiviup aalajangiineratigut §§ 6-8 assigisaanik atorneqassapput. 

 

Kapitali 7  

Kingornussat kiisalu kingornussassanik siumoortumik tigusineq pillugit 

isumaqatigiissutit  

 

Kingornussassanik naatsorsuutigisanik allamut tunniussinerup aamma 

akiligassaqarfimmit malersuinerup inerteqqutaanera  

 

   § 41. Kingornussisussap kingornussassatut naatsorsuutigisani tuniniarsin-

naanngilai, qularnaveeqqutigisinnaanagit allatigulluunniit allanut tunnius-

sinnaanagit. Kingornussisussatsisussaq inuugallartillugu kingornussisussap 

kingornussisussatsisussaq akuerseqqaarsimatinnagu pigisanik naliliutinik 

taarsiullugu tigusinissamut kingornusseqatigisassanut allanut aamma isu-

maqatigisssuteqarsinnaanngilaq.  

   Imm. 2. Kingornussisussap akiligassaqarfii kingornussassatut naatsorsuu-

tigisaasut eqqortitsissutiginissaat piumasaqaatigisinnaanngilaat.  

 

Kingornussassatut naatsorsuutigisaasut pisassarileriikkallu tunuartinne-

qarnerat 

 



   § 42. Kingornussisussap akiliuteqarluni akiliuteqarnaniluunniit kingor-

nussassatut naatsorsuutigisani kingornussassaniluunniit tunuartissinnaan-

ngilai.  

   Imm. 2. Kingornussassatut naatsorsuutigineqartut utertinneqarnerat 

kingornussisussisatsimut tunniunneqassaaq. Taamaattoq kingornussisussap 

katissimasaa pigisanik nikisitsinani piginniinnartuuppat, utertitsineq taas-

sumunnga tunniunneqarsinnaavoq.  

   Imm. 3. Kingornussassanik tunuartitsineqaamma kingornussisussap inuu-

nermini kingornussisussatsisassaanut sunniuteqarpoq, taakku kingornussi-

nissamut pisinnaatitaaffii piumasaqaatigineqarsimanngippata.  

 

Kingornussassanik siumoortumik tigusineq 

 

   § 43. Kingornussassanik siumoortumik tigusineq pilersarpoq kingornussi-

sussaq kingornussisussaasumit aningaasatigut nalilinnik tigusaqarsimappat, 

tamannalu tunniussat kingornussisussap kingornussassaanut kingusinneru-

sukkut ilanngaatigineqartussatut isumaqarfigineqarpat.  

 

   § 44. Kingornussassanik siumoortumik tigusineq, inuunermi ataatsimoo-

russamik kingornussisussap tigusimasai, allatut isumaqatigiissuteqartoqar-

simanngimanngippat, sapinngisamik aapparisap siulliuni toqukkut qima-

guttup inuunermini kingorsusisussaasa kingornussassaanit ilanngaatigine-

qassaaq, imaappat  

1) kingornussassanut siumoorut ataatsimoorussamik pigisanit, avinnermi 

immikkut ittumik pigisanit imaluunniit immikkut ittumik pigisanit, aap-

parisap toqukkut qimagunneratigut ataatsimoorussamik pigisanngortussanit 

akilerneqarsimavoq, aamma  

2) aapparisap inuunertunerusup inuugallarnerani pigisat nalunaarsorlugillu 

agguaanneqarsimappata.  

   Imm. 2. Kingornussassaliaq aapparisamit siulliulluni toqukkut qimagut-

tumit pilersinneqartoq tunulliunneqassaaq, imm. 1 malilllugu ilanngaasii-

nissaq pisariaqartillugu.  

   Imm. 3. Kingornussassat siumoortumik tigusat ilaat, aapparisamit siulliul-

luni toqukkut qimaguttumit kingornussanit ilanngaatigineqanngitsut aappa-

risamit inuunertunerusumit kingornussanit ilanngaatigineqassapput.  

   Imm. 4. Aapparisap inuunertunerusup toqukkut qimagunnerani pigisat ni-

kisinnagit pigiinnakkat nalunaarsorlugillu agguaanneqarneranni, angajoq-

qaanit marluusunit ataatsimoorullugit meerarisanut kingornussassat siu-

moortumik kingornussassatut tigusimasat kingornussassanit atsikkutigiis-

sumik ilanngaatigineqassapput.  



   Imm. 5. Imm. 1-4 aamma siumuukkanut aapparisamit pigisanik nikisin-

nagit pigisaqartumit tigusanut atuutissapput.  

 

   § 45. Kingornussassat siumoortumik tigusat, aapparisap ataatsimoorus-

samik pigisanit, avinnermi immikkut ittumik pigisanit imaluunniit allatut 

immikkut ittumik pigisanit, aapparisap toqukkut qimagunneratigut ataatsi-

moorussamik pigilikkanit, meerarsiaminut imaluunniit inuunermi kingor-

nussisussamut tunniussimasai, aapparisap aappaanit kingornussassanit ilan-

ngaatigineqassapput, tunniussat taassumannga kingornussassanit siumoor-

tumik tiguneqarnissaat isumaqatigiissutaasimappat.  

 

   § 46. Ilanngaasiinermi kingornussassat siumoortumik tigusat tiguneqar-

nerminni nalingat tunngavigineqassaaq. Taamaattoq pisuni immikkut ittuni 

tamanna avaqqunneqarsinnaavoq.  

   Imm. 2. Siumoortumik tigusat kingornussassanit nalituneruppata, kingor-

nussisussap naleqarnerussutaa pigisanut akilissanngilaa, aatsaat tamatu-

munnga immikkut pisussaaffiligaasimaguni akilissallugu.  

   Imm. 3. Kingornussassanik siumoortumik tigusisimasoq kingornussisitsi-

sumit siulliulluni toqukkut qimaguppat, siumuukkat kingornussisussap inu-

unermini kingornussisussaasa pisassaannit ilanngaatigineqassapput.  

 

   § 47. Kingornussassat siumoortumik tigusat kingornussassat pinngitsaa-

liissumillu kingornussassat naatsorsorneranni pigisanut ilanngunneqassap-

put. Siumoortumik tigusat tigusisup kingornussassaanit tamakkiisumik ilan-

ngaatigineqarsinnaanngippata, taamaallaat tigusisup kingornussassaasa ani-

ngaasanngorlugit nalingi ilaatinneqassapput.  

   Imm. 2. Ataatsimoorussamik pigisat aapparisap inuunertunerusup inuu-

nerani nalunaarsorlugillu agguaanneqarpata, siumoorluni tigusimasat pigi-

sanit kingornussassat nalunaarsornerannut agguaannerannullu naatsorsui-

nermi ilanngunneqassapput. Siumoortumik tigusat tigusisup aapparisamit 

siulliulluni toqukkut qimaguttumit kiisalu aapparisamit inuunertunerusumit 

aningaasanngorlugit kingornussassaanit annertuneruppata, taamaallaat 

kingornussassat taakku nalingat naatsorsuutigineqassaaq.  

 

Kapitali 8 

Peqataajunnaarsitaaneq kingornussinissamullu pisinnaatitaaffiup 

peerneqarnera  

 

   § 48. Inuk piaaraluneerluni pinerluttulerinermik inatsimmik unioqqutitsi-

mappat, tamatumalu inuup allap toqunera kinguneralugu, eqqartuussinikkut 

aalajangerneqarsinnaavoq pineqartoq toqutap toqunerani kingornussisin-



naajunnaassasoq, sillimmasiinermit aningaasanik, soraarnerussutisianit al-

lanilluunniit tunniussassanik pisinnaajunnaarluni. Assigisaanik aalajangii-

soqarsinnaavoq, pineqartup kingornussassai, soraarnerussutisiai allatigul-

luunniit tassunga tunniunneqartussat annertusissanngitsut inatsisinik uni-

oqqutitsinerup kingunerisaanik.  

   Imm. 2. Kinaluunniit ilaquttamik kingornussiffigisassamik toqutseriarsi-

masoq, pineqartumut sakkortuumik kannguttaalliorsimasoq imaluunniit 

pineqartumik imatut qunusaarisimasoq, pinerluttulerinermi eqqartuussi-

saatsikkut akisussaatinneqassutigisaminik, pinerlisap qinnuteqarneratigut 

taassuma toqukkut qimagunneranik pissuteqartumik kingornussinissamut, 

sillimmasiissutitigut aningaasanik, soraarnerussutisianik allatigulluunniit 

tunniunneqartussanik pisinnaatitaaffimminik arsaarneqarsinnaavoq.  

   Imm. 3. Imm. 1 aamma 2 naapertorlugit pinerluttulerinermi suliap ima-

luunniit suliap immikkuullarissup nalaani aalajangiisoqarsinnaavoq.  

   Imm. 4. Kingornussinissamut pisinnaatitaaffik arsaarinnissutaasoq eqqar-

tuunneqartumut kingornutassiornikkut tamakkiisumik ilaannakortumil-

luunniit uterteqqinneqarsinnaavoq. Sillimmasiissutinit aningaasanik, so-

raarnerussutisianit, allatigulluunniit tunniunneqartussanik il. il. pissarsinis-

samut pisinnaatitaaffiup eqqartuussinikkut tunuartinneqarnera eqqartuussap 

aaqqissuusinermut il. il. iluaquserneqartussanngorlugu inissinneratigut 

tamakkiisumik ilaannakortumilluunniit utertinneqarsinnaavoq.  

 

   § 49. Aappariit akornaminni imminnut kingornunnissamut pisinnaatitaaf-

fiat averusernikkut avinnikkulluunniit atorunnaassaaq.  

   Imm. 2. Katissimanermi atorunnaarsinneqarsinnaasumi illuatungeriit aap-

paa toqukkut qimaguppat, illuatungaasup aappaa kingornussissanngilaq, 

pineqartup qinnuteqarneratigut aappariilerneq avinnerlu pillugit inatsimmi, 

peqqussut nr. 307, 14 maj 1993-imeersukkut Kalaallit Nunaannut atuutiler-

sinneqartumi § 25, imm. 1 imaluunniit 2 atorneqarpat, imaluunniiit aappri-

innermut inatsit atuuttoq malillugu aappariinnerup pisortanit atorunnaar-

sinneqarnissaa suliassiissutigineqareersimappat.  

 

Kapitali 9  

Pinngitsaaliissummik kingornussassat pillugit kingornussassaliinikkut 

aalajangiineq  

 

Nalilersuinerup kingorna tigusineq  

 

   § 50. Kingornussassaqartitsisoq kingornussassaliornermigut pinngitsaa-

liissummik kingornussassat atorsinnaanngilai, tamanna inatsisitigut tunnga-

vissaqanngippat.  



   Imm. 2. Kingornussassaqartitsisup kingornutassiornermigut aalajanger-

sinnaavaa inuunermi kingornussisussap pinngitsaaliissummik kingornutas-

sani aningaasanngorlugit tigussagai. Kingornussassaqartitsisup kingornu-

tassiornermigut ilanngullugu aalajangersinnaava inuunermi kingornussi-

sussap pinngitsaaliissummik kingornutassani naliliutinik aalajangersima-

sunik tigusinermigut imaluunniit naliliutit nammineq toqqakkani aqqutiga-

lugit nalilersuinermi akii malillugit tigusinnaagai. Kingornutassiornikkut 

aalajangerneqarsinnaavoq pisinnaatitaaffik tamanna naliliutinut pineqartup 

kingornussassaanit naleqarnerusunut atorneqarsinnaasoq, akerlianillu inu-

unermi kingornussisussap aningaasat sippuissutaasut pigisanut akilissallu-

git. Aapparisap § 11, imm. 1, aamma § 91, imm. 2, malillugit pisinnaati-

taaffii ataqqineqassapput.  

   Imm. 3. Kingornussassaqartitsisup ataatsimoorussamik pigisanik aamma 

tamakkiisumik immikkut ittumik nammineq pigisaminik qimataqartup ka-

tissimasami § 11, imm. 1, aamma § 91, imm. 2 malillugit pisinnaatitaaffii 

ataqqillugit kingornutassiornermigut aalajangersinnaavaa, inuunermi ki-

ngornussisussap pinngitsaaliissummik kingornussinissamut pisinnaatitaaf-

fii ataatsimoorussamik pigisanit imaluunniitr immikkut ittumik nammineq 

pigisaminit akilerneqassanersut.  

 

Nammineerlutik aalajangiisinnaanngitsut kingornussassaat 

 

   § 51. Kingornutassaqartitsisup kingornutassiornermigut aalajangersinnaa-

vaa Inuunermi kingornusssisussaq 18-inik ukioqalersimatinnani, katissi-

manani meeqqanillu qimataqarani toqukkut qimaguppat, pinngitsaaliissum-

mik kingornutassai kimut tunniunneqassanersut. 

 

Pinngitsaaliissummik kingornussisussap, silatusaartumik iliuuse-

qarsinnaanngitsup pinngitsaaliissummik kingornussassaasa agguaan-

neqartarnerat 

 

   § 52. Justitsministerip imaluunniit justitsministerip tamatumunnga pigin-

naatitaata akuersissutigisinnaavaa kingornutassaqartitsisup kingornutassior-

nermigut aalajangissagaa, kingornutassaqartitsisumit pinngitsaaliissummik 

kingornutassat qanoq agguataarneqassasut pinngitsaaliissummik kingornus-

sisussap toqukkut qimagunneratigut, imaappat  

1) pinngitsaaliissummik kingornussisussaq silatusaartumik kingornutassior-

sinnaanngippat, tak. § 74,  

2) taamatut atugaqarnera qaangerneqarsinnaanngitsutut naatsorsuutigine-

qarpat,  



3) pinngitsaaliissummik kingornussisussaq pinngitsaaliissummik kingor-

nussisussanik qimataqanngippat,  

4) pinngitsaaliissummik kingornussisussaq atorsinnaasumik kingornutassi-

orsimanngippat, aamma  

5) kingornutassiakkut atuineq angajoqqaatut oqartussamit, pinngitsaaliis-

summik kingornussisussamut ivertitaasumit akuersissutigineqarpat.  

   Imm. 2. Imm. 1 malillugu kingornutassiami aalajangersagaasut taamaal-

laat sunniuteqassapput nr. 3-mi aamma 4-mi piumasaqaatit pinngitsaaliis-

summik kingornussisusap toqukkut qimagunnerani suli eqqortinneqarsi-

mappata.  

   Imm. 3. Imm. 1 malillugu akuersissutip nalunaarutiginissaanut malerua-

gassat justitsministeerip aalajangersarsinnaavai.  

 

Pinngitsaaliissummik kingornutassat allanit atorneqarsinnaajun-

naarsinnerat 

 

   § 53. Kingornutassaqartitsisup kingornutassiornermigut aalajangersin-

naavaa inuuermi kingornutassaqartup pinngitsaaliissummik kingornutassai 

tamakkiissumik ilaannakortumilluuniit allanit atorsinnaajunnaartinneqassa-

sut, kingornutassaqartitsisumit isumaqarfigineqarpat, inuunermi kingornu-

tassiissussamut tamanna pitsaanerpaasutut isumaqarfigineqarpat. Allanulli 

atuisinnaajunnaartitsineq taamaallaat inuunermi kingornussisussap 25-nik 

ukioqalernissaata tungaanut atuussinnaavoq.  

   Imm. 2. Kingornutassat nalikitsuinnaappata, justitsiministerip imaluunniit 

justitsministerip tamatumunnga piginnaatitaata aalajangersinnaavaa kingor-

nutassaqartitsisup allanit atuisinnaajunnaarnermik aalajangiinerup eqqortin-

neqarsinnaanera atorsinnaajunnaartinneqassasoq 

 

   § 54. Kingornussat ingerlatsiviup immikkoortoqarfiani, justistsministeri-

mit imaluunniit justitsministerip tamatumunnga piginnaatitaanit akuerisaa-

sumi allanit atorneqarsinnaajunnaarsinneqassapput.  

   Imm. 2. Kingornussisoq akuersippat, kingornussat justitsminiterimit ima-

luunniit justitsministerip tamatumunnga piginnaatitaanit akuerineqarluni al-

latut allanit atorneqarsinnaajunnaarsinneqassapput, pingaartumik pigisat aa-

laakkaasut atorlugit.  

   Imm. 3. Nammineerlutik aalajangiisinnaasut pigisaat allanit atorneqarsin-

naajunnaarsinneqartut inissinneqarnerannut justitsministeri maleruagassa-

nik aalajangersaassaaq.  

 



   § 55. Kingornussat allanit atorneqarsinnaajunnaarsimatillugit, kingornus-

sisup inuugallartillugit kingornussat atorsinnaanngilai. Kingornussisulli er-

niat isertitallu tigusinnaavai.  

   Imm. 2. Aningaasaatinit allanit atorneqarsinnaajunnaarsitaasunit kingor-

nussisoq inuugallartillugu kingornussisup akiligassaqarfii aningaasanik pi-

niarsinnaanngillat. Assigisaa atuuppoq ernianut tiguneqanngitsunut iserti-

tanullu, akilerneqarfissaasa kingorna qaammatit arfinillit tikillugit.  

  Imm. 3. Kingornussisoq piaaraluneerluni imaluunniit mianersuaalliorluni 

inummik pigisanilluunniit ajoqusiisimappat taarsiissuteqartussaallunilu 

imaluunniit akiliisussaalluni, eqqartuussinikkut aalajangerneqarsinnaavoq 

aningaasat allanit atorneqarsinnaajunnaarsitanit akilerneqarsinnaanissaat 

atorneqarsinnaajunnaarsitsinikkut ajoqutaassanngilaq.  

 

   § 56. Justitsministerip imaluunniit justitsministerip tamatumunnga pigin-

naatitaata akuersissutigisinnaavaa kingornutat allanit atorneqarsinnaajun-

naarsitat tunniunneqassasut, imaappat  

1) kingornussisup atugarissaarnissaanut tunngavissaqarpat,  

2) kingornutat nalikitsuinnaappata, imaluunniit  

3) allanit atorneqarsinnaajunnaarsitsineq naammaginartumik siunertaarussi-

masoq erseqqippat.  

    

   § 57. Kingornutassiaq kingornussat piffissami aalajangersimasumi ima-

luunniit aalajangersimasumik pisoqarnerani akilerneqartarnissaannik aala-

jangersagartaqarpat, ingerlatsiviup immikkoortoqarfia akiliisassaaq. Aker-

lianilli kingornutassiami piumasaqaatit eqqortinneqarsimanersut nalilersor-

neqartariaqarpat, aatsaat justitsiministerip imaluunniit justitsministerip 

tamatumunnga piginnaatitaata aalajangiineratigut aatsaat akiliisoqarsin-

naavoq.  

 

   § 58. Kingornussat allanit atorneqaqqusaanngitsut avinnermik nammineq 

immikkut ittumik pigisaapput. Kingornussalli allanit atorneqaqqusaanngit-

sut kingornussisup katissimasaata toqukkut qimagunnerani tamakkiisumik 

immikkut ittumik pigisanngussapput. Kingornussisup taassumalu katissi-

masaata aappariit aalajangersagaatigut aalajangersinnaavaat, kingornussat 

tamakkiisumik immikkut ittumik nammineq pigisaassasut.  

   Imm. 2. Tulliuttunik pissuteqartumik allanit atorneqarsinnaajunnaartitsi-

neq unitsinneqarpat, imm. 1 assigisaanik atorneqassaaq  

1) inuunermi kingornussisussaq 25-nik ukioqalerpoq, tak. § 53, imm. 1,  

2) § 53, imm. 2 naapertorlugu peqataajunnaarpoq,  

3) kingornussat § 56 naapertorlugu iperarneqarput, imaluunniit  

4) kingornussat § 57 naapertorlugu akilerneqarput.  



   Imm. 3. Kingornutassiornikkut imm. 1 aamma 2 avaqqunneqarsinnaap-

put.  

 

Kapitali 10  

Kingornutanut pituttugaanngitsunut kingornutassiornikkut aalajangiineq  

 

Nalilersuinerup kingorna tigusineq  

 

   § 59. Kingornutanut pituttugaanngitsunut § 50, imm. 2 aamma 3 assi-

nganik atorneqassapput. 

 

Kingornussisussat tulleriinnilersorneqartarnerat 

 

   § 60. Kingornussassat pituttugaanngitsut kingornutassiornikkut kingor-

nussisussanut tulleriinnilersorneqarsinnaapput, taamaasilluni kingornussas-

sat kingornussisussamut imaluunniit aningaasanik agguassivigineqartus-

samut siulliutinneqartumut tunniunneqassallutik, kingornalu kingornussi-

sussamut imaluunniit aningaasanik agguaasivigineqartussamut aappaattut 

kingusinnerusukkulluunniit inissimasumut unniunneqassallutik.  

   Imm. 2. Kingornutassiornikkut kingornutassat aningaasalluunniit aggu-

aassassat pituttugaanngitsut kingornutassiisup kingornutassiai inunnut suli 

inunngorsimanngitsunut pisassanngortinneqarsinnaanngillat.  

 

Kingornutassat pituttugaanngitsut allanit atorneqarsinnaaajunnaarsinneri 

 

   § 61. Kingornutassat pituttugaanngitsut kingornutassiinikkut allanit ator-

neqarsinnaajunnaarsinneqarsinnaapput, kingornussisutsisussaq isumaqar-

pat tamanna kingornussisussamut pitsaanerpaasoq. § 53, imm. 2, aamma 

§§ 54-58 assigisaanik atorneqassapput. § 54, § 55, imm. 1, pkt. 2., aamma 

imm. 2, kiisalu § 57 kingornutassiinikkut avaqqunneqarsinnaapput. 

 

 

Kapitali 11  

Kingornutassiinermik pilersitsineq aamma utertitsineq  

 

Kingornutassallip ukiui  

 

   § 62. Kinaluunniit 18-inik ukioqalereersimasoq, imaluunniit katissima-

soq, kingornutassiornermigut pigisani atorsinnaavai, taamaattoq tak. jf. 

§§ 5, 10 aamma 11.  



   Imm. 2. Kinaluunniit 15-inik ukioqalereersimasoq, taamaattoq tak. §§ 5, 

10 aamma 11, kingornutassiornermigut pigisaminik atuisinnaavoq, pine-

qartup nammineq aalajangiisinnaanermut inatsimmi §§ 37 aamma 38 naa-

pertorlugit nammineq atorsinnaasaanik.  

 

Kingornutassiaq atsiornernik uppernarsaasartumit atsiugaq 

 

   § 63. Kingornutassiaq allakkatigut pilersinneqarsinnaavoq, atsiornernillu 

uppernarsaasartumit atsiorneqarluni imaluunniit uppernarsarneqarluni.  

   Imm. 2. Atsiornernik uppernarsaasartup kingornutassiamut atsiornermigut 

nalunaarutigissavai  

1) kingornutassiisup kinaassusaa,  

2) kingornutassiisoq kingornutassiornissamut silatussutsikkut naammat-

tunik piginnaasaqarnersoq,  

3) atsiornermik uppernarsaanerup nalaani inuit kikkut najuussimanersut, 

aamma  

4) kingornutassiap atorsinnaassusianut pissutsinik allanik pingaaruteqar-

toqarsinnaanersoq.  

   Imm. 3. Atsiornernik uppernarsaasartup sulinera, kingornutassiap assili-

nerata toqqortarineqarnissaa, ingornutassiap Kingornutassiat Qitiusumik 

Nalunaarsorneqartarfiannut nalunaaruteqarnissaq kiisalu kingornutassiat pi-

lersinneqarsimasut pillugit paasissutissanik pissarsisinnaaneq pillugit jus-

titsministeri maleruagassanik aalajangersaassaaq.  

 

    § 63 a. Testamente-t allaganngorlugit pilersinneqassapput aamma 

atsiorneqassapput imaluunniit najukkami eqqartuussisumit akueritinneqas-

sapput, nunap eqqartuussisuuneranit akuerineqarsimasunit kommunefoge-

dimut imaluunniit ilisimannittunut marlunnut. 

 

Ilisimannittoqarluni kingornutassiat 

 

   § 64. Kingornutassiaq allaganngorlugu pilersinneqarsinnaavoq ilisiman-

nittunillu marlunnit najuuttunit peqatigisaanik atsiorneqassalluni imaluun-

niit uppernarsarneqarluni, taakku kinngornutassiisup atsiorniariartoq inger-

laannaq kingornutassiamut atiminnik atsiussapput. Kingornutassiortup 

kissaateqarneratigut ilisimannittut kingornutassiamut ilisimannittutut naju-

utissapput, aamma kingornutassiamik pilersitsinermut uppernarsaasuuner-

tik ilisimasaqarfigissavaat.  

   Imm. 2. Ilisimannittut 18-inik ukioqalereersimassapput, pissutsillu § 74-

imi taaneqartut pissutigalugit ilisimannittutut uppernarsaanerup pingaarutaa 

paasisinnaassallugu.  



   Imm. 3. Inuk kingornutassiamut ilisimannittuusinnaanngilaq, imaappat  

1) kingornutassiaq pineqartumik, imaluunniit taassuma katissimasaanik, 

inooqataanik, ilaqutaanik, imaluunniit qummut ammullu ningaavanik uku-

aanik allatigulluunniit qanigisaanik iluaqusiippat,  

2) kingornutassiaq inummik suliffeqarfimmilluunniit, pineqartup kingornu-

tassiap pilersinneqarnerani ima attuumassuteqarfigisaa iluaquserneqarpat, 

kingornutassiamut ilisimannittup iluaqusiineq immikkut soqutigisaqarfigi-

simassallugu, imaluunniit  

3) tamatuma saniatigut pineqartup suliamut akuusinnaaneranut pissutsinik 

qulalersitsisinik atuuttuqarnerpat.  

   Imm. 4. Inuk kingornutassianut ilisimannittuusinnaavoq, naak pineqartoq 

pigisanut aqutsisutut inissinneqarsimagaluartoq.  

   Imm. 5. Ilisimannittut kingornutassiami allagartaliinerminni tulliuttunik 

nalunaaruteqartariaqarput  

1) atorfitsik najugaqarfitsillu pillugit,  

2) kingornutassiamut atsiornerminni piffissaq sumiiffillu pillugit,  

3) kingornutassiortup atsiuinerani imaluunniit kingornutassiamik akuersi-

nerani kingornutassiisuup kissaatigisaa malillugu atsiuinerup nalaani peqa-

tigisaanik najuussimanerlutik,  

4) kingornutassiisoq silassorissutsikkut kingornutassiornissamut piginnaa-

saqarnersoq, aamma  

5) pissutsit allat kingornutassiap atorsinnaassusianut pingaaruteqarsinnaa-

nersut.  

 

Ajornartoornermi kingornutassiaq 

 

   § 65. Kinaluunniit napparsimanini imaluunniit allatigut ajornartoornini 

pissutigalugu § 63 aamma § 64 malillugit kingornutassiorsinnaanngitsoq, 

qanorluunniit iliorluni ajornartoornermi kingornutassiamik pilersitsisinnaa-

voq.  

   Imm. 2. Ajornartoornermi kingornutassiaq qaammatini pingasuni § 63 

aamma § 64 malillugit kingornutassiamik pilersitsinissamut ajornaqutissa-

qarsimatinnagu atorunnaassaaq.  

 

Pigisanik il .il. nalinginnaasunik agguaassineq 

 

   § 66. Kikkut pigisanik inuttullu pigisanik nalinginnaasunik kingornussi-

sussaanerannik kingornutassiakkut aalajangersaaneq kingornutassaqartitsi-

sumit allakkatigut pilersinneqarsinnaavoq, nalunaarut ulluligaq atsiorne-

qartorlu atorneqassalluni.  



   Imm. 2. Kinaluunniit kingorrnussisussaareersoq, imm. 1 malillugu ilua-

quserneqartutut isigineqartoq, kingornussassami iluani pigisat pineqartut 

nalilerneqarnerisut naleqartillugit tigusinissamut salliutinneqassaaq, kingor-

nussassani aalajangersakkat malillugit allatut aalajangiisoqarsimanngippat.  

 

Kingornussassaliamik utertitsineq 

 

   § 67. Kingornussassiamik utertitsineq allanngortitsinerluunniit kingor-

nussassiamik pilersitsineq pillugu maleruagassat naapertorlugit pissaaq.  

   Imm. 2. § 49-mi pineqartut pineqartillugit, kingornussassaliaq aapparisap 

aappaata katissimasaminut iluaqutissatut pilersissimasaa utertinneqarsi-

masutut isigineqassaaq, pissutsit immikkut ittut taamaatariaqartinngippas-

suk.  

   Imm. 3. Inooqatigiinneq katissimanermut assingusoq isumaqatigiinngin-

nerit pissutigalugit unitsinneqarpat, kingornussassaliaq, ilanngullugu § 87 

malillugu kingornussassaliaq, inooqatigisap inooqatiminut iluaqutissatut 

pilersissimasaa, utertinneqarsimasutut isigineqassaaq, pissutsit immikkut it-

tut taamaattariaqartinngippassuk. 

 

Utertitsisinnaannginneq 

 

   § 68. Kingornussassaqartitsisoq pisussaaffilersinnaavoq kingornussassali-

amik pilersitsinnginnissamut imaluunniit utertitsinnginnissamut.  

   Imm. 2. Nalunaarut kingornussassaliamik pilersitsineq pillugu malerua-

gassat malillugit tunniunniunneqassaaq. Kingornussassaqartitsisoq nammi-

neerluni aalajangiisinnaanngippat, angajoqqaatut oqartussap aamma Ka-

laallit Nunaanni Naalagaaffiup Sinniisuata akuersinissaa piumasaqaataa-

voq.  

 

Kapitali 12  

Kingornussassaliap atorsinnaanngissusia isorineqarsinnaassusialu  

 

   § 69. Kingornussassaliaq atorsinnaanngilaq kingornussassaqartitsisoq 

pilersitsinermini § 62-imi piumasaqaatit eqqortissimanngippagit, imaluun-

niit kingornussassaliap § 63, imm. 1-imi, § 64, imm. 1-3-mi imaluunniit § 

66-imi piumasaqaatit eqqortissimanngippagit.  

 

   § 70. Atsiornernik uppernarsaasartup kingornussassaliamut § 63 malil-

lugu pilersinneqartumut atsiornera pissutsinut atsiornermut ilaasunut upper-

narsaatitut isigineqassaaq, pissutsit immikkut ittut pissutigalugit atsiornerup 

eqqortuunera qularutigissallugu tunngavissaqanngippat.  



 

   § 71. Kingornutassiaq § 64 malillugu pilersinneqartoq akerlilerneqarpat, 

inuup kingornutassiamik eqqortuuneraatitsisup uppernarsassavaa kingornu-

tassiaq eqqortumik pilersinneqarsimasoq.  

   Imm. 2. Kingornutassiamut ilisimannittoqarfiusumut kingornutassiamut 

ilisimannittut atsiornerat pissutsit § 64, imm. 1-imi taaneqartunut uppernar-

saatitut isigineqassapput, pissutsit immikkut ittut atsiornerit eqqortuunerisa 

qularutiginissaannut tunngavissiinngippata.  

 

   § 72. Kingornutassiaq § 65 malillugu pilersinneqartoq atorsinnaanngilaq, 

imaappat  

1) kingornutassiaq kingornutassaqartitsisup aalajangerneranik taassuman-

ngalu pilersinneqarsimaneranik isiginnissalluni qularutigineqarsinnaappat, 

imaluunniit  

2) kingornutassaqartitsisoq kingornutassiamik pilersitsinissamut sila-

tussutsikkut piginnaasaqarsimanngitsoq isumaqartoqarpat.  

 

   § 73. En testamentarisk disposition efter § 66 malillugu kingornutassanik 

atugassiineq atorsinnaavoq, atorsinnaassananili kingornutassaqartitsisumit 

pilersinneqarsimanera qularutigineqarsinnaappat, imaluunniit kingornu-

tassaqartitsisoq silatussusissaminik silaqarluni pigisanik pineqartunik aggu-

aas-sisinnaasimanngippat.  

 

   § 74. Kingornussassaliortoq taassuma pilersinneqarnerani tarnikkut nap-

paateqarsimappat, ilanngullugu sakkkortuumik puigortunngorsimaappat, 

tarnikkut ineriartornermini kinguarsimasuuppat, qaangikkaminik tarnikkut 

puullaaqisimappat imaluunniit assigisaanilluunniit atugaqarluni silatusaar-

tumik pigisaminik atuisinnaanani, kingornussassaliaakkut aalajangersagaq 

atorsinnaasssanngilaq.  

 

   § 75. Kingornussassaliatut aalajangersagaq pinngitsaaliilluni, peqquser-

lulluni allatulluunniit pissusissaanngitsumik sunniiniarluni, ilanngullugit 

kingornutassaqartitsisup nalilersuisinnaannginneranik, sanngiilli-

simaneranik pingitsuuisinnaannginneraniilluunniit atornerluinikkut 

pilersinneqarsimasutut isumaqarfigineqarpat atorsinnaanngilaq.  

 

   § 76. Kingornussassaliatut aalajangersagaq, kukkusumik allassi-

masoqarnera imaluunniit allatigut kukkusoqarsimanera pissutigalugu siun-

niussaasumit allaanerusumik imaqalersimasoq, eqqortumik isumaasut ma-



lillugit sapinngisamik piviusunngortinniarneqassaaq. Tamanna aalajanger-

simasumik paasineqarsinnaanngippat, kingornussassaliatut aalajangersagaq 

atorsinnaanngilaq.  

 

   § 77. Kingornussassaliatut aalajangersagaq atorsinnaanngilaq, imaappat  

1) kingornussassaqartitsisoq pilersitsinermini pissutsit aalajangersakkamut 

aalajangiisut pillugit paatsiveerusimaarsimappat, imaluunniit  

2) pissutsit aalajangersakkamut aalajangiisut pilersitsinerup kingorna imatut 

allanngorsimappata, kingornussassaqartitsisoq tamatuminnga ilisimasaqar-

tuuguni aalajangersakkamik utertitsisimassagaluarpat.  

   Imm. 2. Taamaattoq imm. 1 apeqqutaatinnagu eqqortumik eqqarsaatit 

paasineqarsinnaappata, aalajangersagaq taakku malillugit pivi-

usunngortinneqassaaq.  

 

   § 78. Kingornussassanik aalajangersagaq pigisanik atuinissamik imaluun-

niit suujunnaarsitsinissamik siunniussaqartoq, tamannalu erseqqissumik 

isumatuujunngitsuuppat, atorsinnaanngilaq.  

 

   § 79. Kingornutassap atorsifnnaassusianut kinaluunniit kingornutassiap 

atorsinnaanngissusia nalunaarutigineqarpat kingornutaqarumaarsinnaasoq 

akerliliisinnaavoq.  

 

Kapitali 13  

Ataatsimoorussamik kingornutassiaq  

 

Ataatsimoorussamik kingornutassiakkut atugassiinermik utertitsineq  

 

   § 80. Ataatsimoorussamik kingornutassiakkut atugassiinermik utertitsi-

neq atorsinnaassaguni illuatungaasup aappaanut nalunaarutigineqassaaq, ta-

manna pissutsit immikkut ittut pissutigalugit ajornavinngippat. 

 

Inuunertunerusup kingornutassiinissamut pisinnaatitaaffia 

 

   § 81. Aappariit ataatsimoorussamik kingornutassiinikkut atugassi-

inerminni inuunertunerusup toqukkut qimagunnerani kingornutassat qanoq 

agguaanneqarnissaannik aalajangiisimappata, aapparisap inuunertunerusup 

kingornutassiinermigut aapparisap inuunertunerusup toqukkut qimagun-

neratigut pigisani kingornutassat pituttugaanngitsut qanoq agguaanne-

qarnisssaat aalajangersinnaavaa, taamaattoq tak. imm. 2.  

   Imm. 2. Aapparisap inuunertunerusup kingornutassiinermigut tulliuttut 

atugassiissutigisinnaanngilai  



1) kingornutaassat pituttugaanngitsut, ataatsimoorussamik kingornutassi-

inikkut siulliulluni toqukkfut qimaguttup inuunermini immikkut kingor-

nussisussaanut tuttussat, aamma  

2) kingornutassat pituttugaanngitsut affai, ataatsimoorussanik kingornutas-

siineq naapertorlugu inuunermi ataatsimoorussamik kingornussisussanut 

tuttussat.  

   Imm. 3. Ataatsimoorussamik kingornutassiinikkut atugassiineq aappari-

sap inuunertunerusup kingornutassiinissamut pisinnaatitaaffianik aalaja-

ngersakkamik imaqarpat, imm. 1 aamma 2 atorneqassanngillat.  

 

   § 82. § 81 assigisaanik atorneqassaaq, tamatumani ataatsimoorussamik 

kingornutassiineq katissimasat akornanni pinnani allanit pilersinneqarsi-

mappat.  

 

Inuunertunerusup inuugallartilluni atuisinnaatitaanera 

 

   § 83. Aappariit ataatsimoorussamik kingornutassiornermikkut inuuner-

tunerusup toqukkut qimagunneratigut kingornussassat qanoq agguaanne-

qarnissaat aalajangersimappassuk, tamannalu inuunertunerusup utertissin-

naa-nagu, inuunertunerusup tulliuttunik iliuuseqarnermigut avaqqussin-

naanngilaa  

1) aningaasaatinut atsikkutigiinngitsumik nalilinnik tunissuteqarluni ima-

luunniit kingornussassanik siumoortitsilluni, imaluunniit  

2) inuunermut sillimmasiinermut assigisaanilluunniit aaqqissuussinermut 

aningaasat aningaasaatinut atsikkutigiinngitsumik annertussusillit atorlugit 

pilersitaasumut salliutitaminik pilersitsilluni.  

   Imm. 2. Inuunertunerusoq imm. 1, nr. 1 unioqqutillugu atuisimappat, siul-

liulluni toqukkut qimaguttup kingornussisussaata taamatut atuisimaneq 

uterteqqullugu piumasaqaatigisinnaavaa, tigusisup tamanna ilisimasimap-

pagu imaluunniit ilisimasariaqarsimagaluarpagu.  

   Imm. 3. Inuunermut sillimmasiissut assigisaanilluunniit aaqqissuussineq 

imm. 1, nr. 2-mut ilaasoq salliutitamut akilerneqarpat imm. 2 assigisaanik 

atorneqassaaq. 

   Imm. 4. Aapparisap inuunertunerusup toqukkut qimagunnerani imm. 2 

aamma 3 atorneqassanngillat, kingornussisussap pineqartup kingornussisi-

nissamut pisinnaatitaaffini matussuserneqartissinnaappagu, pineqartumut 

pigisanit tigumiaannakkanit akiliuteqartitsinikkut, tak. § 85.  

   Imm. 5. Imm. 2-4 atorneqassanngillat, tamanna kingornutassiinikkut pis-

innaatitaanngippat.  

 



   § 84. § 83 malillugu atorunnaarsitsinissamik suliaq Kalaallit Nunaanni 

Eqqartuussivimmut suliassiissutigineqassaaq. Kalaallit Nunaanni Eqqartu-

ussivik eqqartuussuteqarnermigut suliamik aalajangiisuussaaq.  

   Imm. 2. § 83, imm. 2 malillugu suliaq, tunissummik imaluunniit kingor-

nutassanik siumoortumik pissarsisoqarsimaneranik kingornutassallip ili-

simasaqalersimaneraniit imaluunniit ilisimasaqalersimasariaqarneraniit 

ukioq ataaseq qaangiutsinnagu suliakkiissutigineqassaaq.  

   Imm. 3. § 83, imm. 3 malillugu suliaq kingornussisussap 

akiliisoqarsimaneranik ilisimasaqalersimaneranit imaluunnit ilisimasaqaler-

simasariaqarneranit ukiot ataaseq qaangiutsinnagu suliakkiissutigi-

neqassaaq.  

 

   § 85. Aapparisaq inuunertunerusoq kingornussisussamut salliutinneqar-

tumut § 83-imi taaneqartunik atuinermigut aningaasaatiminik annertuumik 

annikillisitsisimappat, pigisat nalunaarsorlugillu agguaanneranni pigisat 

tigumiaannarneqartut pillugit akilerneqarnissani piumasaqaatigisinnaavaa.  

   Imm. 2. Imm. 1 atorneqassanngilaq, tamanna kingornutassiinikkut pis-

innaatitaanngippat.  

 

   § 86. §§ 83-85 assigisaanik atorneqassapput, ataatsimoorussamik kingor-

nutassiineq katissimasunit pinnani allanit pilersinneqarsimappat.  

 

Inooqatigiit annertusisamik kingornutassiinerat 

 

   § 87. Inuit marluk kingornutassiinikkut aalajangersinnaavaat imminnut 

tamakkiisumik ilaannakortumilluunniit kingornussiffiginiarlutik, imaluun-

niit aappariitut ilillutik kingornussiffiginiarlutik.  

   Imm. 2. Imm. 1 malillugu kingornutassiami aalajangerneqarsinnaanngilaq 

ataatsimoorussamik pigisat pillugit kingornutasssat pillugit inatsimmi male-

ruagassat, ilanngullugit pigisat nikisinnagit pigiinnarneqartut pillugit male-

ruagassat atorneqassasut.  

   Imm. 3. Imm. 1 malillugu kingornutassiap kingunerissanngilaa § 10-p 

atorneqarnissaa.  

 

   § 88. § 87 malillugu kingornutassiissut taamaallaat atorsinnaavoq illua-

tungeriit pilersitsinerminni  

1) katinneq avinnerlu påillugit inatsimmi, kunngip peqqussutaa nr. 307, 14. 

maj 1993-imeersukkut Kalaallit Nunaannut atuutsinneqalersumi, kinguller-

millu kunngip peqqussutaa nr. 321, 26. april 1996-imeersukkut allanngor-

tinneqartumi § 5, § 8 aamma § 9-mi piumasaqaatinik eqqortitsisimappata, 

aamma  



2) § 87 malillugu kingornutassiorsimanngippata, taanna malillugu inooqat 

alla kingornussinissamut pisinnaatitaaffeqarluni.  

   Imm. 2. § 87 malillugu kingornutassiaq aamma taamaallaat atorsinnaavoq, 

piffissami inooqatip siulliulluni toqukkut qimaguttup toqukkut qimagunne-

rani illuatungeriit ataatsimoorussamik najugaqarfimminni inooqatigiippata, 

aamma  

1) marluullutik angajoqqaajullutik meerartaartussaagaluarput, ataatsi-

moorussaminnik meeraqarsimapput imaluunniit meeraqarsimagaluarlutik, 

ima-luunniit  

2) ukiuni kingullerni marlunni katissimasunut assingusumik ataatsimoorus-

samik najukkaminni inooqatigiissimapput.  

   Imm. 3. Ataatsimoorussamik najugaqarneq unittutut isigineqarneq ajor-

poq, najukkami allami utaqqiisaasumik najugaqarnermi imaluunniit paaq-

qinniffimmi najugaqarallarnermi.  

 

  § 89. Kingornutassiami § 87 malillugu aalajangersakkat atorunnaassapput, 

illuatungeriit imminnut katippata imaluunniit illuatungaasut aappaat al-

lamut katippat.  

 

Kapitali 14  

Nalilersuinerup kingorna tigusinissaq pillugu aappariit kingornutassi-

inikkut aalajangersagaat  

 

   § 90. Aapparisap kingornutassiinikkut pigisat ataasiakkaat tamakkiisumik 

nammineq immikkut ittumik pigisani imminut atugassiarisinnaavai.  

 

   § 91. Aapparisaq pigisani ataatsimoorussamik pigisaasuni naliliutinik 

qimataqartoq, kingornutassiinermigit pigisat imminerminit pigineqartut im-

minerminut atugassiissutigisinnaavai, aamma ataatsimoorussamik pigisat 

ilaasa iluanni annertussuseqarpata, aapparisap toqukkut qimagunneratigut 

imminerminit kingornutassaappata.  

   Imm. 2. Taamaattoq aapparisaq katissimasami akuersissuteqarneratigut 

tulliuttunik kingornutassiisinnaavoq  

1) pigisat aalaakkaasut imaluunniit piginneqatigiilluni inissiaq, ilaqutariit 

najugaattut atorneqartoq, imaluunniit aappariit imaluunniit aappariit aap-

paata inuussutissarsiutitut suliffeqarfiata angerlarsimaffigisaa,  

2) ataatsimoorussamik angerlarsimaffigisami pigisat,  

3) aapparisap aappaata sulinermini sakkui imaluunniit  

4) angallassissut motoorilik, aapparisap aappaanit atorneqarsimasoq.  

 

Kapitali 15  



Tulleriinnilersuinermik allanngortitsineq  

 

   § 92. Kingornutassiisup kingornutassalik kingornussaminik aalajangersi-

masunut atuisussanngorlugu pisussaaffilersimappagu, imaluunniit kingor-

nussaminik atuinissamut killilersorsimappagu, justitsministerip imaluunniit 

justitsministerip tamatumunnga piginnaatitaata pissutsit immikkut ittut taa-

maattariaqartippassuk kingornutassiinikkut tamatuminnga aalajangersakkat 

allanngortinneqarnissaat akuersissutigisinnaavaat.  

   Imm. 2. Imm. 1 malillugu aalajangiisoqartillugu pingaartumik kingornu-

tassiinerup siunertaa qanorlu ittuunera, kingornutassiinerullu pilersinneqar-

neraniit pissutsit allanngortut, aalajangersakkap piviusunngortinneqarsin-

naassusia naapertuuttuuneralu kiisalu kingornussisup mianerineqarnissaa 

pingaartinneqartassapput.  

  Imm. 3. Aalajangersakkap imm. 1-imi taaneqartup malinneqarneranik ki-

ngornutassaqartitsisoq nakkutilliisumik ivertitsisimappat, taanna akuersite-

qqaartinnagu allannguisoqarsinnaanngilaq, pissutsit immikkut ittut taamaat-

tariaqartippassuk aatsaat taamatut iliortoqarsinnaalluni.  

 

Kapitali 16  

Toqunermi tunissutit il.il.  

 

   § 93. Kingornutassiineq pillugu maleruagassat tunissutinut assigisaanik 

atorneqassapput, imaappat  

1) tunniussisoq inuugallartillugu tunniunneqarpata, kisianni tunniussisup 

toqukkut qimagutereerneratigut aatsaat piviusunngortinneqarnissaat aalaja-

ngigaalluni, aamma  

2) tunniussisup toqukkut qimagunnera sioqqutitsiarlugu tunniussaallutik 

piffissami toqukkut qimagunnissaq piartortutut isigineqarluni, aamma tun-

niussisup tamanna ilisimallugu.  

   Imm. 2. Imm. 1, nr. 2 atuutinngilaq tunissutinut nalinginnaasunut.  

 

Kapitali 17  

Inuunertunerunissamut piumasaqaat  

 

   § 94. Kingornutassiami allamik aalajangiisoqarsimanngippat, kingornu-

tassaqartitsisup toqukkut qimagunnerani suli inuusoq, imaluunniit tamanna 

sioqqullugu naartunngoreersimasoq kingornalu uumalluni inunngortoq 

kingornussinissamut pisinnaatitaaffeqarpoq.  

   Imm. 2. Inuit marluk imminnut kingornussiffiginissamut pisinnaataaf-

feqartut toqukkut qimagussimappata, kinalu siulliulluni toqukkut qimagus-



simanersoq ilisimaneqarnerani, arlaata aapparminit inuunertunerusimanis-

saanik isiginnittoqassanngilaq.  

 

Kapitali 18  

Kingornutassat naalagaaffimmut nakkartinneqartussat  

 

   § 95. Inatsit malillugu kingornussisussaqanngippat imaluunniit kingornu-

tassiisoqarsimanani, toqukkut qimaguttup aningaasaatai naalagaaffimmut 

nakkartinneqassapput.  

   Imm. 2. Kingornutassat naalagaaffimmut nakkartinneqarpata, justitsmin-

isterip imaluunniit justitsministerip tamatumunnga piginnaatitaata qinnuigi-

neqarnermigut aalajangersinnaavaa kingornutassat kingornutassiami assua-

rineqarsinnaasumi aalajangersakkat malillugit agguaanneqassasut, kingor-

nutassat toqukkut qimaguttup kingullertut kissaatigisaatut takussutissaasu-

tut isumaqarfigineqarsinnaappata.  

   Imm. 3. Kingornutassat naalagaaffimmut nakkartinneqarpata, pissutsillu 

immikkut taamatut ittariaqartippassuk, justitsministerip imaluunniit justits-

ministerip tamatumunnga piginnaatitaata qinnuigineqarnermigut ilanngul-

lugu aalajangersinnaavaa kingornutassat tamakkiisumik ilaannarkortumil-

luunniit ukununnga tutsinneqassasut  

1) toqukkut qimaguttup inooqataanut,  

2) inuit toqukkut qimaguttumi meerarsiatut imaluunniit paaqqutarisatut 

peroriartorsimasut,  

3) inuit toqukkut qimaguttoq peqatigalugu paaqqutarisatut imaluunniit 

qatanngutisiatut peroriartorsimasut,  

4) toqukkut qimaguttup ilaqutaanut, naliliutit tamakkiisumik ilaannakortu-

milluunniit ataatsimoorussamik ilaqutaasumit pinngorfeqarpata, imaluun-

niit  

5) inuit allat suliffeqarfiilluunniit, toqukkut qimaguttup qanimut attuumas-

suteqarfigisaanut.  

   Imm. 4. Kingornutassat naalagaaffimmut nakkartinneqartut Udbetaling 

Danmarkip allaffissornikkut aqussavai. 

   Imm. 5. Naalagaaffik kingornussisussaatillugu, pigisat aqunneqarnissaan-

nut justitsministeri maleruagassanik aalajangersaassaaq.  

 

   § 96. § 95, imm. 2 aamma 3 malillugit aalajangiinerit aalajangiinermiit 

qaammatit pingasut qaangiutsinnagit Kalaallit Nunaanni Eqqartuussivim-

mut suliassiissutigineqarsinnaapput. 

   Imm. 2. Kalaallit Nunaanni Eqqartuussivik eqqartuussuteqarnermigut 

aalajangiissaaq.  

   Imm. 3. (Kalaallit Nunaanni atuutilersinneqassanngilaq). 



 

Kapitali 19 

Nalimmassaanermut aalajangersakkat 

 

   § 97. § 5, imm. 2, aamma § 11, imm. 2-mi aningaasanut killiliussat ukiu-

moortumik ulloq 1. januar 2,0 procentimik ilallugit ilanngarlugilluunniit 

nalimmassarneqartassapput, ukiumi naatsorsuiffiusumi pineqartumi nalim-

massaanermut kvofitienti apeqqutaatillugu, tak. satsreguleringsprocenti pil-

lugu inatsit. Nalimmassaaneq piffissami nalimmassaaffiusumi akunnaal-

lisaaneq sioqqullugu aningaasanut killiliussaq atuuttoq tunngavigalugu pis-

saaq. Aningaasat nalimmassakkat koruuninut ilivitsunut qaninnerpaanut 

10.000-inik agguarneqarsinnaasunut qummut akunnaallisarneqasssapput.  

   Imm. 2. Nalimmassaanerit justitsministerip ukiumoortumik nalunaarutigi-

sassavai. 

 

Kapitali 20  

Allamiut inatsisaannut pissutsit  

 

   § 98. Kingornutassat pillugit danskit allamiullu inatsisaanni malerugas-

sani assigiinngissutaat pillugit danskit naalakkersuisui naalagaaffinnik isu-

maqatigiissuteqarsinnaapput. Isumaqatigiissutit taakku Kalaallit Nunaannut 

atuutissapput, maleruagassat atuuttut malillugit nalunaarummik saqqummi-

ussereernikkut.  

   Imm. 2. Aammattaaq kingornutassat pillugit danskit nunallu avannarliit 

maleruagassaasa akornanni pissutsit pillugit justitsministeri maleruagassa-

nik aalajangersaasinnaavoq.  

 

Kapitali 21  

Atuutilerfia aamma ikaarsaariarnermi maleruagassat  

 

   § 99. Peqqussut ulloq den [indsæt] atuutilissaaq.  

   Imm. 2. Peqqussutip atuutilernerata kingorna kingornutassaqartitsisup to-

qukkut qimagunnerani peqqussut atorneqassaaq, § 102-p kinguneranik al-

latut iliortoqassanngippat. Peqqussutip atuutilernera sioqqullugu kingornu-

tassaqartitsisoq toqukkut qimagussimappat, maleruagassat maannamut 

atuuttut atorneqassapput § 103-p kinguneranik allatut iliortoqassanngippat. 

 

   § 100. (Kalaallit Nunaanni atuutilersinneqassanngilaq). 

 

   § 101. (Kalaallit Nunaanni atuutilersinneqassanngilaq). 

 



  § 102. Kingornutasssiinerit kingornussinissamullu inatsisitigut iliuutsit al-

lat, kiisalu taakkunannga atorunnaarsitsinerit, suliamut akuusinnaaneq ilus-

aallu eqqarsaatigalugit inatsimmi piumasaqaatinik eqqortitsinngitsut, inatsi-

sip atuutilernera sioqqullugu maleruagassallu pilersinneqarnermik imaluun-

niit atorunnaarsinneqarnermik nalaani atuutut malillugit pilersinneqarsi-

magunik atorsinnaapput.  

   Imm. 2. (Kalaallit Nunaanni atuutilersinneqassanngilaq).   

   Imm. 3. (Kalaallit Nunaanni atuutilersinneqassanngilaq).   

 

   § 103. Aappaasup inuunertunerusup siulliulluni toqukkut qimaguttoq 

kingornussat pillugit inatsimmi maannamut atuuttumi § 6, imm. 2 malillugu 

kingornussiffigisimappagu, § 15 aamma atorneqassaaq.  

   Imm. 2. Aamma pigisanut nikisinnagit pigiinnarneqartunut, inatsit atuuti-

lersinnagu kingornussassaqartitsisoq inatsit atuutilersinnagu kisianni 

kingornussassaqartitsissoq Kitaani najugaqarsimappat 1. juli 1964 sioqqun-

nagu toqukkut qimagussimappat aamma kingornussassaqartitsisoq Avan-

naani imaluunniit Tunumi najugaqarsimappat 1. marts 1966 sioqqunnagu 

toqukkut qimagussimappat, §§ 24-29 aamma §§ 33-34 atorneqassapput. 

Taamaattoq atugassanngortitsineq tunuartinneqarsinnaasoq inatsisip atuuti-

lernerata kingorna iliuuserineqarsimappat §§ 30-32 taamaallaat atorneqar-

sinnaapput.  

   Imm. 3. § 56, nr. 3 malillugu kingornutassanik pituttugaasunik iperaaneq, 

aamma pisinnaavoq kingornutassaqartitsisoq inatsisip atuutilernera sioqqul-

lugu toqukkut qimagussimappat.  

   Imm. 4. Atugassiissutinut inatsisip atuutilernerata kingorna iliuuserineqar-

tunut, siulliulluni toqukkut qimaguttup inatsisip atuutilernerata kingorna to-

qukkut qimagunnera apeqqutaatinnagu § 83 atorneqassaaq.  

   Imm. 5. Kingornutassaqartitsisoq inatsip atuutilernera sioqqullugu toquk-

kut qimagussimagaluarpalluunniit § 92 aamma atorneqassaaq.  

 

   § 104. Peqqussutip atuutilernerani Kalaallit Nunaanni kingornussisarner-

mik inatsit atorunnaarsinneqassaaq, tak. inatsit nr. 154, 27. maj 1964-ime-

ersoq, taamaattoq tak. imm. 2. 

    Imm. 2. Taamaattoq Kalaallit Nunaanni kingornussisarnermik inatsimmi 

§ 42, imm. 2 atuutiinnassaaq, tak. inatsit nr. 154, 27. maj 1964-imeersoq. 

 

   § 105. (Kalaallit Nunaanni atuutilersinneqassanngilaq). 

 

   § 106. Nalunaarutit inatsit naapertorlugu atuutilersinneqarnikut Kalaallit 

Nunaanni atuutilersinneqassanngillat 



i Aalajangersagaq imatut oqaasertaqarpoq: »Inatsit Savalimmiunut Kalaallit Nunaannullu atuutinngilaq, kisianni 

kunngip peqqussutaatigut taakkunani nunap immikkoortuinut atuutilersinneqarsinnaavoq, Savalimmiuni Kalaal-

lit Nunaannilu pissutsit immikkut ittut pisariaqartitaannik allannguutitalerlugu.« 
ii Aalajangersagaq imatut oqaasertaqarpoq: »Inatsit Savalimmiunut Kalaallit Nunaannullu atuutinngilaq, kisian-

ni § 3 kunngip peqqussutaatigut taakkunani nunap immikkoortuinut atuutilersinneqarsinnaavoq, Savalimmiuni 

Kalaallit Nunaannilu pissutsit immikkut ittut pisariaqartitaannik allannguutitalerlugu.« 
iii Aalajangersagaq imatut oqaasertaqarpoq: »Imm. 2. §§ 1-3 aamma 5 kunngip peqqussutaatigut Savalimmiunut 

Kalaallit Nunaannullu atuutilersinneqarsinnaapput, Savalimmiuni Kalaallit Nunaannilu pissutsit pisariaqartitaan-

nik allannguutitalerlugit.« 
iv Aalajangersagaq imatut oqaasertaqarpoq: »Imm. 2. Inatsimmi §§ 1-4 aamma 7 kunngip peqqussutaatigut Sa-

valimmiunut Kalaallit Nunaannullu tamakkiisumik ilaannakortumilluunniit atuutilersinneqarsinnaapput, Sa-

valimmiuni Kalaallit Nunaannilu pissutsit pisariaqartitaannik allannguutitalerlugit.« 
v Aalajangersagaq imatut oqaasertaqarpoq: »Imm. 3. Inatsimmi §§ 21, 23 aamma 41 kunngip peqqussutaatigut 

Kalaallit Nunaannut tamakkiisumik ilaannakortumilluunniit Kalaallit Nunaannut atuutilersinneqarsinnaavoq, 
Kalaallit Nunaanni pissutsit pisariaqartitaannik allannguutitalerlugu.« 

                                                 


